
O se fiafiaga tele i le Matagaluega o Tina ma Tamaitai, Atinae o Afioaga ma 
Agafesootai, le maua o lenei avanoa taua e tuuina aloaia atu ai le “TAIALA MO 
AUAUNAGA FESOASOANI i MATAUPU TAU SAUAGA; MA LE PUIPUIA O FANAU.” 
O se taiala e limataitaiina ai le faatinoga o galuega a i latou uma o loo ofoina auau-
naga fesoasoani mo tagata ua aafia i mataupu tau sauaga, aemaise lava le puipuiga 
o fanau.

O faatalatalanoaga aloaia e lua (2) sa faatautaia i le amataga o le tausaga 2019, 
sa aoina mai ai finagalo faaalia o paaga uma a le Matagaluega e aofia i totonu o 
le Vaega Maoti mo Agafesootai e aofia ai matagaluega a le Malo, faalapotopotoga 
tumaoti ma sui o afioaga. O i latou ia o le a nafa ma le ofoina atu o auaunaga fesoa-
soani eseese mo le mamalu o le atunuu e aafia i sauaga eseese. E taua tele lenei 
taiala ina ia fesootai ma o gatasi uma soo se auaunaga, aemaise ai o le ofoina atu 
o ni auaunaga atoatoa mo i latou e sauaina faatasi ai ma le tausiga ma le puipuiga 
o fanau. 

O faamatalaga uma na aoina mai i nei faatalatalanoaga na tuufaatasi ma fausia 
ai lenei Taiala e le aufaigaluega a le Matagaluega faatasi ma le lagolagosua a le 
faalapotopotoga a Tamaitai o Malo Aufaatasi (UN Women) ma le Polokalame Fesoa-
soani mo Fanau a Malo Aufaatasi (UNICEF). O le masina o Oketopa i le tausaga na 
tea nei (2020), na faatino ai le mafutaga faa le aoaoga mo le faamaonia o faamata-
laga o lo’o i totonu o lenei Taiala. 

A toe tepa i tua i le amataga mai o lenei galuega seia oo mai i lona taunuuga, 
e lagona le faagaeetia o le agaga, ma e avea ai lenei avanoa taua e momoli atu ai 
le faafetai ma le faamalo i paaga uma – o Matagaluega a le Malo, Faalapotopotoga 
Tumaoti, Sui o Afioaga ma Ekalesia ma i latou uma na auai i lenei galuega, faafetai 
tele mo lo outou sao taua.

O le faafetai faapitoa a lo tatou Malo tauala atu i le Matagaluega o Tina ma 
Tamaitai, Atinae o Afioaga ma Agafesootai, i a tatou paaga mai Malo Aufaatasi le 
UN Women, UNICEF ma le UNFPA, mo le fesoaosani e le gata i le itu tau tupe ae 
faapea foi i le tomai faasoa mo le faatinoina o lenei galuega.

E maualuga le faamoemoe, o le a aoga lenei Taiala mo le faafaigofieina o auau-
naga fesoasoani o le a ofoina atu, mo o tatou tagata e aafia i sauaga eseese aemaise 
ai lava le tausiga ma le puipuiga lelei o nai a tatou fanau.

Tautai mai lo tatou Atua Silisili ese i lenei taumafaiga

Faafetai

Afamasaga Faauiga Mulitalo
Chief Executive Officer
Ministry of Women, Community and Social Development

Upu Tomua

O lenei Taiala ua fausia ina ia o gatusa ma Feagaiga Faavaomalo 
ua maea ona sainia e le Malo Tutoatasi o Samoa e pei; o le Feagaiga 
mo le Tafiesea o soo se Faiga Faailoga Lanu Faasaga i Tina ma Tamai-
tai, Feagaiga mo le Puipuia o Aia Tatau a le Fanau, ma le Feagaiga Mo 
Le Puipuia O Aia Tatau A i Latou e Iai Aafiaga Tumau o le Soifua. O nei 
maliega faavaomalo, o se vaega o le aotelega o galuega a le Malo Tutoa-
tasi o Samoa, ua ave ai le faamuamua i ona tagatanuu ma lo latou soifua 
manuia. E le gata i lea, o le a mautinoa ai le maua o avanoa tutusa e 
tagatanuu uma o Samoa i faamanuiaga eseese e agavaa iai, o auaunaga 
eseese latou te manaomia, aemaise ai le faatauaina o a latou faama-
nuiaga faavae faa-tagata soifua e pei ona aiaia i lalo o le Tulafono Faavae 
o le Malo Tutoatasi o Samoa. O faamanuiaga faavae nei o loo atagia 
foi i totonu o le Fuafuaga Aoao a le Malo e pei ona iai le Fuafuaga mo 
le Atinae o Samoa. O le Fuafuaga lea o loo ua limataitaina ai galuega 
faatino a Vaega Maoti eseese o le tatou malo e aofia ai le Vaega Maoti 
mo le Atinae o Afioaga, lea o loo taimua ai le Matagaluega o Tina ma 
Tamaitai, Atinae o Afioaga ma Agafesootai, ma avea ai le Matagaluega 
o le tausi feagaiga mo Feagaiga Faavaomalo nei e tolu (CEDAW, CRC, 
CRPD).

O le faamoemoe o le Taiala, ia mautinoa le atoatoa o auaunaga e 
ofoina atu mo i latou e aafia i sauaga eseese, aemaise le vaaiga o i latou, 
ina ia malu puipuia ma saogalemu. O loo atagia i lenei taiala vaega o le 
Faiga Faavae mo le Tausiga Ma Le Puipuiga o Fanau ma le Faiga Faavae 
mo le Amanaia o Avanoa Tutusa Mo Tagata Uma.

Faamoemoe o le Taiala



V A E G A M U A M U A

TAIALA MO AUAUNAGA FESOASOANI  

MO MATAUPU TAU SAUAGA



This section introduces 
and elaborates the 
guiding principles that 
must be adhered to when 
responding to GBV cases.

O sauaga uma o loo tulai mai i totonu o aiga Samoa faasaga ia i latou e maaleale 
le soifua, o loo atagia uma ai ituaiga o sauaga faalotoifale eseese poo ituaiga eseese o 
sauaga i totonu o aiga. O tagata e pitosili ona aafia o tamaitai, fanau, tagata e iai aafaga 
tumau o le soifua ma matua tausi. O lo’o māua i faamaumauga o loo faatupulaia pea 
sauaga faasaga i tamaitai ma fanau, faapea foi tagata e iai aafiaga tumau o le soifua ma 
matua tausi - o se faafuitauli o loʻo aliaʻe pea ma o se popolega tele lea. O le maualuga 
o sauaga i totonu o aiga, o se faafitauli ua moomia ai le galulue faatasi e teteʻe atu pe 
tafi esea mai i totonu o aiga, nuʻu ma so'o se mea. 

O sauaga i totonu o aiga o se faafitauli o lo'o aafia ai le lalolagi atoa, ma o se 
popolega o loo lanutasia ai atunuu uma e aofia ai ma Samoa. E ui ina iai nai vaega 
poo atunuu toaititi o loo faapea mai ua mafai ona latou taofiofia sauaga, peitai, o lo'o 
maitauina pea i faamaumauga le faatupulaia o sauaga i totonu o le Pasefika. E ao ai 
ona tatou manino i mafuaaga o lenei faafitauli, ina ia mafai ai ona tatou faia ni fofo e 
aogā ma talafeagai. 

O le Suesuega o le Soifua maloloina ma le saogalemu sa faatinoina e le SPC ma 
ana paaga i le tausaga 2000, sa faamauina ai, e 46% o tamaitai sa aofia i lenei suesuega 
na iai se taimi o o latou olaga na sauaina ai. Ina ua toe faatinoina e le Matagaluega o 
Tina ma Tamaitai, Atinae o Afioaga ma Agafesootai le Suesuega mo le Saogalemu o 
Aiga 2017, sa faamauina ai le 60% o tamaitai na aafia i sauaga. 

O le isi suesuega sa faatautaia e le Vaega mo Aia Tatau a le Ofisa o le Komesia o Sulu-
faiga (NHRI), e 87% sa aafia i sauaga tau faamata’u i totonu o aiga ma le 86% sa aafia 
i sauaga paitino pei o le kiki, tu’i ma nisi gaioiga. E 9.5% pasene o tamaitai sa auai 
i le suesuega, e faatusatusa lea e tasi (1) le tamaitai mai le 10 tamaitai sa ripotia le 
sauaina e se tasi o lo latou aiga i sauaga mataga fai faamalosi.

Faatomuaga
Tulaga o loo iai Samoa 

Feagaiga Faava o Malo

O lenei Taiala o loo limataitaina e Feagaiga 
Faa-va-o-Malo nei ua maea ona sainia e le Malo 
o Samoa:

•	 Feagaiga mo Faamanuiaga Faavae a le Tamaititi 
(1994)

•	 Feagaiga mo le tafiesea o faiga faailogatagata 
faasaga i Tina ma tamaitai (1992)

•	 Feagaiga mo Aia Tatau a i latou e iai aafiaga 
tumau o le soifua (2017)

•	 Auivi o Fuafuaga i Sendai mo le faaitiitia o tulaga 
lamatia o faalavelave matuia 2015–20302 

•	 Fuafuaga mo gaioiga Beijing+25
•	 Taiala mo atunuu laiti - S.A.M.O.A. Pathway

2	 https://www.preventionweb.net/files/43291_sendaifra-
meworkfordrren.pdf

Tulafono ma Faiga-faavae

O le taiala o Auaunaga Fesoasoani mo le Tali atu i Sauaga 
Eseese; ma le Puipuiga o Fanau (faaupuina i lenei tusiga o le 
Taiala) e limataitaina e tulafono ma faiga faavae ua taua i lalo. 

Tulafono:

•	 Faavae o Samoa 1960, Vaega 15 (1)
•	 Tulafono Saogalemu o Aiga 2013
•	 Tulafono o Soligatulafono 2013
•	 Tulafono mo le Soifua Maloloina o le Mafaufau 2016
•	 Tulafono Soligatulafono Tupulaga Talavou 2007
•	 Tulafono mo le Faafoeina o Faaiuga a le Faamasinoga i 

Afioaga 2008
•	 Tulafono mo Matagaluega o Tina 1990 ma le Tulafono toe 

teuteu 1998
•	 Tulafono Matagaluega Tupulaga Talavou, Taaloga ma Aganuu 

1993 (vaega patino mo tupulaga talavou)
•	 Tulafono o Mataupu faa lotoifale 1995
•	 Tulafono o Nuu1990 ma le tulafono toe teuteu 2016
•	 Tulafono Galuega ma Tagata Faigaluega 2013 & tulafono 

faatonutonu 2016
•	 Tulafono o Aoga 2009
•	 Tulafono mo Fanau Iti 1961
•	 Tulafono o Faaipoipoga 1961
•	 Tulafono o Faamaumauga o Aso Fanau, o e ua Maliliu ma 

Faaipoipoga 2002

Faiga-faavae & Fuafuaga:

•	 Faiga faavae mo le saogalemu o Aiga ma Afioaga (talia le pasia) 
•	 Faiga Faavae mo le Tausiga ma le Puipuiga o Fanau
•	 Faiga Faavae mo le Saogalemu i totonu o Aoga 2017
•	 Faiga Faavae mo Tulaga Tutusa 2016-2021
•	 Fuafuaga a le Vaega Maoti o Soifua Maloloina
•	 Faiga Faavae mo Soifua Maloloina o Fanau ma Talavou
•	 Faiga Faavae mo Aia Tatau i Soifuaga Fanau Manuia 2018-2023
•	 Faiga Faavae mo Faamai le Pipisi 2018-2023
•	 Faiga Faavae mo le malupuipuia ma le Saogalemu o Samoa 2018
•	 Taiala mo Atinae o Samoa 2016–2021
•	 Faiga Faavae mo i latou e iai Aafiaga Tumau o le Soifua (talia 

le pasia)
•	 Fuafuaga mo Puipuiga o Tulaga Lamatia o Faalavelave Matuia 

2017–20211

1	 http://bsrp.gsd.spc.int/wp-content/uploads/2018/05/samoa-national-
-action-plan.pdf

O lenei Taiala e taula’i ina ia mautinoa le galulue faatasi o faalapotopotoga o loo 
iai auaunaga e maua ai le fesoasoani mo e ua aafia i sauaga.

E avea o se tulaga ausia moomia o le gasologa o auaunaga, mo faalapotopotoga 
uma ma le aufaigaluega fesoaosani muamua, e limataitaiina o latou tiute ma mata-
faioi e fesoasoani ai i lē ua aafia.

O lenei taiala e mafai ona faaaogaina i aso fai soo faapea foi i taimi o faalavelave 
faafuasei, ae e moomia lava le silasila toto’a ma Iloilo faapitoa mataupu taitasi ina ia 
mautinoa le saogalemu o le tagata ua aafia aemaise le ofoina atu o auaunaga talafea-
gai ma lelei atoatoa e pei ona faataatia mai e le Taiala. 

Ua faamauina i suesuega, o sauaga faasaga i alii ma tamaitai, o se mataupu 
ogaoga i totonu o Samoa, ua manaomia ai le mautu o tulaga ausia moomia o le 
faagasologa o galuega i le va o faalapotopotoga ma auaunaga eseese ina ia manuia 
taumafaiga e tali atu i sauaga. 

I le taimi nei, o loo tumau pea i se tulaga maualalo le ripotiina o mataupu tau 
sauaga i leoleo, ofisa o le soifua maloloina ma auaunaga mo le saogalemu ona o le 
fefe, maasiasi, vaivai o le tali atu a leoleo ma auaunaga tau Tulafono. E le gata i lea, ae 
o le itiiti poo le leai foi o ni auaunaga i nuu i tua ma nuu laiti, faatasi ai ma le itiiti o le 
avanoa e mafai ai ona alo ese mai i sauaga. O le mautū ma galulue faatasi o faalapo-
topotoga ma ofisa e ofoina atu auaunaga fesoasoani i mataupu taitasi, o le a faaleleia 
ai le galuega ma faamalosiau ai i le tele o tamaitai ina ia saili se fesoasoani.

O lenei taiala e limataitaina ai vaega taua nei mo le tali atu ma le faatautaia o auaunaga: 

•	 Faatinoga o le auaunaga sili, e ave le faataua i lē ua aafia;

•	 Taiala faavae ma auala faapitoa mo le saogalemu ma lelei le faatinoina o galuega 
fesoasoani mo mataupu tau sauaga;

•	 Taoto alafua ua faamaonia mo le faasologa o galuega tali atu i sauaga i totonu o le 
atunuu ma afioaga;

•	 O tiute ma matafaioi autu a faalapotopotoga uma o loo ofoina atu auaunaga e 
aofia ai le soifua maloloina, ofisa o agafesootai, ofisa o leoleo, faamasinoga ma 
fesoasoani tau auaunaga faa loia – e aofia ai ma le matafaioi autasi, o le galulue 
faatasi i le ofoina atu ma le pulea lelei o auaunaga moomia. 

Faamoemoe o le Taiala 



1 2

T A I A L A  M O  M A T A U P U  T A U  S A U A G A

E le ta l ia ina sauaga

Faamuamua ē o loo 

aaf ia 

Saogalemu

Taiala Faavae

E lē taliaina ma faatagaina e Samoa soo se ituaiga sauaga e ono aafia 
ai tina ma tamaitai, fanau, tagata e iai aafiaga tumau o le soifua, matua tausi 
ma soo se tasi lava.

E tatau i faalapotopotoga o loo ofoina auaunaga ona mautinoa le ave 
o le faamuamua a tagata faigaluega fesoasoani i tagata o loo aafia i sauaga. 
E aofia ai le faataua o o latou manaoga faavae, aia tatau ma isi vaega taua e 
moomia. O le ave o le faamuamua i lē ua aafia, o se faamalosiau foi lea mo 
ia na te lagona ai o lo’o faatauaina ma alofagia o ia. E avea lea ma ala e toe 
amata ai ona fafoisia le malosi, toe fotuai lona talitonuga o ia lava ia te ia i 
se taimi vave. E taua le galulue o faalapotopotoga ma paaga e tusa ma taiala 
faavae o lo’o taua i lalo pea taulimaina mataupu tau sauaga.

A'o faatino galuega fesoasoani mo lē ua aafia, e taua le mautinoa o loo 
soifua maloloina ma saogalemu lona tino ma lona mafaufau, tusa lava poo le 
a le umi e faagasolo ai le mataupu. O le faʻataʻitaʻiga lenei o gaioiga e mauti-
noa ai le saogalemu o lē ua aafia: 
•	 ia faatino le auaunaga e se tagata e tutusa le itupa ma tutusa le matua 

o le soifua;
•	 faaaoga se faaliliu upu e tutusa le itupa ma tutusa le matua o le soifua;
•	 Ia mautinoa o loo iai avanoa poo le va o le tagata faigaluega o loo ofoina 

le auaunaga ma lē ua aafia (ft. E le o nonofo latalata pe tutu latalata le 
tasi i le tasi);

•	 faaeteete i le pa’i lē talafeagai i le tino o lē ua aafia, ao ofoina atu le auau-
naga fesoasoani;

•	 Ia faia faatalanoaga i se nofoaga malu puipuia ma talanoa i se leo e ofi 
gofie ai le feau;

•	 faafesootai le ofisa o leoleo poo isi auaunaga laveai mo faalavelave faafua-
sei pe a manaomia pe ua matauina se tulaga lamatia o le ola o lē ua aafia;

•	 Ia mautinoa le saogalemu o lagona o tagata o loo aafia (ft. Pule i le ola, 
faʻanoanoa ma isi popolega o le soifua maloloina o le mafaufau);

•	 Ia iai se tasi e taitoaluaina lē ua aafia pe a moomia, i le taimi e agai atu 
ai i isi auaunaga.

E tatau i le faalapotopotoga o loo ofoina le fesoasoani ona amanaia 
manaoga, aia tatau aemaise ia malamalama o lē o loo aafia e pito sili ona tele 
lona iloa ia te ia lava i moomiaga mo lona tausiga. O lona uiga e tele le taua o 
le mulimulitaia lea e le faalapotopotoga o aiaiga ua uma ona faataatia e lē ua 
aafia aemaise le fesiligia pea o ia i le mamao e manao e ave iai le mataupu. E le 
gata i lena, ae e lē fautuaina foi le taumafai ina ia faia se faatinoga e lē o malie 
iai lē ua aafia (ft. Faasoa faamaumauga e aunoa ma le maliega). O le faaaloalo 
foi ma le amanaia e faailo lea e ala i le faalogo ma le totoa i le faamatalaga a lē 

Faaaloalo

O le vaega lenei e faailoa 
ma auiliili ai taiala faavae 
e tatau ona mulimulitaia 
pe a tali atu ini mataupu 
tau sauaga.

ua aafia, lē faalavelave pe sui le mataupu, le faia se mea e oo ai ina toe faama-
tala faalua sana tala, ma le vaega pito i taua, o le taofia lea o uiga faamasino-
sino i ni faaiuga ua faia e lē ua aafia. 

O lenei taiala faavae e faamamafa ai le tiute o le faalapotopotoga o loo 
ofoina le auaunaga fesoasoani ina ia malupuipuia faamatalaga e uiga i lē ua 
aafia, sei vagana ua iai sana maliega. O lona uiga, ia mautinoa: 

•	 O loo malupuipuia le aoina o faamaumauga i taimi o faatalanoaga; 
•	 Lē faasoaina o faamaumauga i isi faalapotopotoga, e faatoa faatino pe 

a iai se mafuaaga talafeagai ma ua tuuina mai se maliega a lē ua aafia;
•	 O lo’o teu maluina faamaumauga o mataupu uma i se vaega saoga-

lemu ma lelei. 
O se tasi vaega o le malupuipuia o faamaumauga, e le tatau ai i se tagata 

faigaluega i auaunaga fesoasoani ona faamatala mataupu nei i ni tagata o lona 
aiga, o ni ana uo ma ni isi tagata e leai se mafuaaga tatau e ono faailoa iai, e 
aunoa ma se faatagana a le sa tuuina atu iai le fesoasoani, poo lē ua aafia.

E tatau ona maua avanoa tutusa ma ofoina le fesoasoani ma le faamaoni 
i tagata o loo aafia i sauaga e aunoa ma se faailoga tagata ona o le itupa, 
tapuaiga, tausaga, aafiaga tumau o le soifua, tagatanuu, po o se isi lava esee-
sega, e tatau i le aufaigaluega ona mautinoa e lē aafia le faatinoga o le auau-
naga ona o o latou lava talitonuga, manatu ma uiga faa le tagata taitoatasi. O 
lona uiga, e tatau foi i le tagata faigaluega ona faatino lana galuega i le tulaga 
ua masani ai tusa lava pe masani pe na te iloaina foi lē ua aafia. Ae afai o le 
mea e sili ona talafeagai mo lē ua aafia le sui o le tagata e faia le auaunaga 
fesoasoani, ona faasino lea i seisi tagata faigaluega o le faalapotopotoga. E 
tatau i le faalapotopotoga ona maua se avanoa mo se polokalame o le soifua 
maloloina o le aufaigaluega, (self reflection) e fesoasoani ai i le galuega, ae 
ave pea le faamuamua i aia tatau a le oloo aafia ma vaega e pito sili ona maua 
ai le fesoasoani mo i latou.

O le agaalofa o lou malamalama lea ma e lagonaina lagona o leisi tagata. 
i le taimi e tali atu ai i mataupu tau sauaga, e tatau ona atagia le lagonaina 
e le aufaigaluega o lagona o lē ua aafia ma alofa ia te ia. O le faaali o le 
lagona alofa i lē ua aafia e le tatau ona avea ma ala e ono faavaivaia ai lona 
ia lava malosiaga faa le tagata e taumafai ai e toe foi i se tulaga manuia. O 
le agaalofa e manaʻomia le faʻamafanafanaga, o le ta’u atu ma le faʻamalo-
siau i tagata matutua ma tamaiti ua aafia i sauaga e latou te mafaia mea uma. 

O le galuega i le va o le tagata faigaluega i auaunaga fesoasoani ma lē ua 
aafia e tatau ona taula’i i le toe faʻafoʻiina o le malosiaga i lē ua aafia i sauaga. 
O le taumafaiga ina ia toe fesootai lē ua aafia ma lona malosiaga i totonu o 
lona loto ina ia mafai ona ia iloa le uiga o le faaaogaina sese o le malosiaga 
ma tomanatu ai loa i ni suiga lelei e mafai ona aliae ma i lona lava malosiaga 
faa le tagata soifua. E tatau ona faʻamamafaina e le auʻaunaga filifiliga nai 
lo le tausisia, ma malosiaga ae le o vaivaiga. Mo se faʻataʻitaʻiga, e le tatau i 
faalapotopotoga (e ese mai i leoleo) ona lipoti i leoleo poʻo seisi faalapoto-
potoga se mataupu e aunoa ma le maliega mautu a lē ua aafia o se tagata e 
18 tausaga pe sili atu. E mafai ona fai fetuunaiga faapitoa pe afai ua lamatia 
le ola o lē ua aafia po seisi tagata.

Malupuipuia o Faamatalaga

E leai  se Faai loga tagata 

Agaalofa

Faamalosiau

Ina ia mautinoa e amanaia manaoga o lē ua aafia i le taimi e faagasolo 
ai auaunaga fesoasoani mo le mataupu, e tatau i faalapotopotoga ona: 
•	 faailoa ia i latou a latou aia tatau, ma matafaioi;
•	 fesoasoani e saili ma faailoa o latou manaoga; 
•	 feosasoani ma lagolago faaiuga latou te faia e uiga i fesoasoani o loo 

manao iai.

E le tatau ona faailogaina tagata e ofoina iai auaunagona o o latou 
itupa, talitonuga faalelotu, tausaga, aafiaga tumau poo seisi lava eseesega. 
O auauanaga uma e tatau ona ofoina ma le tonu ma maua uma avanoa 
tutusa o tagata uma e aunoa ma se faamasinosino poo se faaituau. E tatau 
ona faia polokalame faaleaoaoga ina ia faaaupegaina ai tagata faigaluega i 
auala e fesoasoani ai i tagata eseese ua aafia i sauaga. O nei faiga e mafai 
ai ona lava tapena faalapotopotoga e ofo atu le auaunaga ma le mautinoa 
e lē o aafia pe tuu eseina aia tatau a tagata soifua. 

E le mafai ona toe faaui i tua se tagi poo se mataupu ua maea ona 
faailoa ma faaulu i leoleo. O lenei taiala faavae e mautinoa ai e le’o mafai 
ona taumafai se tasi e suia le mafaufau o lē ua aafia pe taumafai foi e 
fautuaina malosi ina ia toe ave i tua le tagi. 

O lenei taiala faavae e unaia ai le agaga ma le taua o galuega faapaaga 
ma afioaga. E moomia tele ona faaaupega nuu ma afioaga i tomai e mafai 
ai ona faia ni suiga lelei. O lenei taumafaiga e moomia ai le galulue faatasi 
faapea le faamalosia o taitaiga a afioaga e faatino a latou lava polokalame e 
unaia ai se siosiomaga saogalemu mo tagata uma o le aiga, o le fofo amata 
lea o sauaga. 

E taua foi le malamalama o tagata nuu uma o Samoa i le tele o le sao o 
tagata uma e tatau ona faia ina ia mautinoa le saogalemu ma manuia o 
tagata nuu o Samoa. 

E taua le faailoa o feteenaiga e ono aafia ai le ofoina atu o le fesoa-
soani ona o ni talitonuga poo ni manatu faaituau mo e o loo aafia.

I taimi o faalavelave faafuasei pei o faalavelave faalenatura, (ft. 
Afa, sunami, mafuie) poo ni faalavelave tau soifua maloloina (ft. Misela, 
Koviti19), e faatupulaia ai le tulaga lamatia o le mamalu o le atunuu ona o 
sauaga aemaise lava i tina ma tamaitai. E tele le aafiaga o taiala ma faiga 
faavae ua uma ona faataatitia pe a tutupu mai nei faafitauli. O tina ma 
tamaitai e tele ina aafia i sauaga tau feusuaiga, sauaga faatautala ma isi 
ituaiga sauaga, e aafia o latou tamaoaiga ma o latou aiga ona o uiga faai-
loga tagata; e iai foi alii ma tamaloloa e aafia ai i nei sauaga. 

E masani lava i taimi o faʻalavelave faʻafuaseʻi, e faigata ona mautinoa e 
faasalaina ē o loo faatinoina nei sauaga. E tele le aafiaga faaumiumi o le 
soifua maloloina, mafaufau, agafesootai ma le tamaoaiga o e ua aafia i 
sauaga ma o latou aiga; o lea e manaomia ai ona fausia ni taiala aemaise o ni 
faiga e tali atu ai i nei faafitauli aemaise lava i taimi o faalavelave faafuasei. 

Ia  amanaia a ia tatau 

Auaunaga sauoo 

Faasa ona toe faaui  i 

tua se tagi

Malosiaga o af ioaga

Faai loa feteenaiga

Sauaga i  ta imi  o faala-

velave faafuasei 

Tautinoga Autu mo le tali atu i Sauaga 

O lea aofia uma faalapotopotoga ma auaunaga fesoasoani uma i le 
faatinoina lea o polokalame faalauiloa aemaise polokalame mo puipuiga 
ina ia soloia ai faiga masani e le’o manuia ai tagata, ma fesoasoani ai ina 
ia malamalama i mataupu tau avanoa tutusa mo tagata uma. O le a unaia 
ai foi aga e faaaogaina ai le malosiaga, ina ia unaia le amanaia o aia tatau 
a tina ma tamaitai ma faamalosia le leai o se vaipanoa e taliaina ai sauaga. 

E tatau ona tutusa uma avanoa ma auaunaga e tuuina atu ia i latou 
uma lava e aafia i sauaga e aunoa ma se faailoga tagata ona o ituaiga itupa, 
tapuaiga, tausaga, aafiaga tumau ole soifua, tagatanuu, po o se isi lava itu. 
E le tatau ona aafia le ofoina atu o le auaunaga ona o talitonuga, manatu 
ma uiga faa le tagata o le tagata faigaluega lava ia. O lona uiga foi e tatau i 
se tagata faigaluega e iloa pe masani i se ua aafia ona ofoina le fesoasoani 
ma le tonu. Ae afai o le mea sili mo lē ua aafia o le sui o le tagata e faia le 
polokalame, ona faasino lea i seisi tagata faigaluega o le faalapotopotoga. 
E tatau ona faʻamautinoa e le faalapotopotoga o loo iai avanoa e faia ai 
polokalame mo le aufaigaluega aua lo latou soifua maloloina e fesoasoani 
ai i le galuega ao ave pea le faamuamua i aia tatau a le o loo aafia ma vaega 
e pito sili ona maua ai le fesoasoani mo i latou.

O le matafaioi a le faalapotopotoga le mautinoa o loo iai faiga mala-
malama ma mautu taitaiga ina ia faia fuafuaga faatatau mo le manuia o 
tagata uma, atagia mataupu tau sauaga ma le puipuiga o fanau i vaega 
maoti uma, i taiala mo tagata faigaluega ma le atinaeina o o latou tomai 
ma agavaa. Ia iai foi faiga poo auala e mafai ai ona maua mai faamatalaga, 
ma tali atu ai i faafitauli e uiga i le atoatoa, saogalemu, aoga ma le talafea-
gai o auaunaga mo i latou ua aafia. 

E tatau ona mautinoa o loo malupuipuia ma saogalemu le o loo aafia 
ele gatai le tino ao le mafaufau i le vaaiga lata maima le lumanai faau-
miumi, e ala i le: 
•	 faamautu ma faailoa o ni vaega e ono lamatia ai le ola;
•	 ia iai se fuafuaga mo le saogalemu ina ia mautinoa ele lamatia le ola o 

lē ua aafia i le lumanai;
•	 puipui lē ua aafia i sauaga, o lona aiga ma le faalapotopotoga o loo 

ofoina le auaunaga.
E taua le mautinoa o loo ave le faamuamua a le faalapotopotoga i lē ua 
aafia i sauaga. A iai ni mataupu e aliae ai ni feteenaiga, e tatau ona ave le 
faamuamua a le faalapotopotoga le saogalemu ma le malupuipuia o lē ua 
aafia.

E tatau ona mautinoa le malupuipuia o faatalanoaga ma lē ua aafia, 
o ia foi e faia le faaiuga i faamaumauga poo ai e faasoaina iai faamatalaga 
ae oa foi faamaumauga e mafai ona faasoa i isi tagata, e oo lava i ona aiga. 
Soo se faamaumauga poo se faamatalaga e taulimaina, e lē mafai ona faai-
loaina i nisi faalapotopotoga e aunoa ma se maliega mautu a lē ua aafia. E 
mafai ona fai fetuunaiga faapitoa pea manaomia pe tulai mai foi se tulaga 
e lamatia ai le ola o lē ua aafia (ft. Ua iai faailoga o le fia pule i le ola, lama-
tia le ola mai lana paaga, sauaina fanau).

O faalapotopotoga 
uma e aofia i auaunaga 

fesoasoani e tali atu 
ai i sauaga e tatau 

ona mulimuli i vaega 
faamamafa autu  

ua taua i lalo: 

Faalaui loa  

ma Puipuiga

Leai  se faai loga  

tagata 

Faiga ma Taitaiga 

malamalama

Faamuamua  

le  saogalemu  

o lē ua aaf ia 

Faasoaina ma  

le  puipuiga  

o faamaumauga 

O faalapotopotoga uma oloo faatinoina galuega o lenei taiala, e tatau 
ona faia polokalame ma aoga ina ia mautinoa ua maua le tomai ma le mala-
malama atoatoa i auala e ofoina ai le fesoasoani mo e oloo aafia aemaise 
lava tina ma Tamaitai. O polokalame faaleaoaoga uma, e tatau ona faati-
noina ina ia atoatoa ai le agavaa mo le tali atu i ituaiga mataupu eseese o 
sauaga. 

Ia ofoina le auaunaga i se taimi vave mo e ua manaomia ona ua aafia 
i sauaga. Faataitaiga, a iai se ua aafia e sulu atu e ripoti le mataupu i leoleo 
poo le falemai, e tatau ona iai se tasi e ofoina le fesoaosani i se taimi vave.

E le taliaina soo se ituaiga sauaga ma e tatau ona tu’ua’ina faalauai-
tele soo se tagata e faatinoa sauaga e aafia ai aia tatau faavae a le tagata 
soifua. E aofia ai le luitauina ma ni talitonuga faa le aganuu pe faalelotu foi 
e ono fai ma alofaga o le tali atu o le na faatinoina sauaga i lona moliaga. 
O lona uiga, e tatau foi ona vave tuliloa nei tagata e leoleo ma i latou o loo 
galulue i auaunaga faa famasinoga, e tusa o a latou amioga ua fai.

O lenei taiala e ofoina auaunaga o loo manaomia e tagata o loo aafia i 
sauaga e ala lea i auaunaga faufautua, polokalame faalauiloa ma taulimaina 
o mataupu; auaunaga faafomai; auaunaga ofoina fale mo e oloo manao-
mia; saogalemu; ma le puipuiga o le tamaititi. O lenei taiala e faʻafaigofie 
ai le tuufaatasiga o auala aloaia e ofoina ai le fesoasoani i le ua aafia. O le 
sini autu o le galulue faatasi ina ia aua nei toe faamatalaina faalua e lē ua 
aafia ona mafatiaga.

E tatau i paʻaga uma o loʻo aofia i lenei Taiala ona mautinoa o loo i ai 
polokalame talafeagai ma o loʻo maua mea e manaomia ina ia atoatoa le 
tali atu i mataupu tau sauaga.

O le a tali atu e ua molia i a latou faatinoga ma o le matafaioi o le faalapo-
topotoga uma le faailoa ma faasoa o faamaumauga e faamautu ai moliaga. O 
ripoti eseese e manaomia ina ia faia se faaiuga i se taimi vave e aofia ai ripoti 
a le falemai, ripoti a le ofisa o agafesootai ma le ripoti faatulafono. 

E iai le matafaioi a le faalapotopotoga e tuuina ai le lagolago talafea-
gai ina ia mautinoa le soifua maloloina o tagata faigaluega e taulimaina 
mataupu o sauaga. E mafai ona ofoina lea e ala i polokalame faufautua ma 
nisi auaunga e manaomia (ft. polokalame faatalatalanoa, polokalame faasoa) 
polokalame e unaia ai lou tausia o oe lava (ft. Faaitititia o le popole, Malolo 
ma isi auaunaga manaomia).

Tomai ma Aoaoga 

Ia vave le ta l i  atu

E le ta l ia ina soo se 

i tuaiga sauaga

Galulue faatasi  ma le 

Faasinoga o Auaunaga

Tul itul i loaina o paaga

Tul itul i loaina o Tagata 

sa faat inoaina sauaga

Tiute o le Tausiga 

Faasologa o le tali atu i Mataupu tau Sauaga 

Ripoti

O le faasologa lenei e 
faamatalaina ai faatinoga 
e tatau ona mulimulitaia e 
faalapotopotoga o auaunaga 
fesoasoani e tali atu ai i mataupu 
tau sauaga ua ripotiina mai poo 
mataupu foi o loo masalomia o 
loo aafia ai ni sauaga.3

E iai le aia tatau a le tagata aafia i sauaga e filifili ai poo ai e ripoti 
iai le mataupu, ma o soo se tasi e ripoti iai ele tagata aafia se 

mataupu tau sauaga mo se fesoasoani, e tatau ona ia ofoina 
atu faamatalaga talafeagai ma atoatoa e uiga i auaunaga 
eseese o loo maua i totonu o nuu ma afioaga mo le ua aafia. 
O Samoa lava ia, o leoleo lava le auaunaga masani e muamua 

fesootai iai tagata e aafia i mataupu tau sauaga eseese. Peitai, 
e iai le loto faitalia o le tagata ua aafia, e filifili ai ia poo ai e ripoti 

iai le mataupu, e maua mai ai se fesoasoani aupito sili mo ia. O i 
latou ia e aofia ai taitai o Ekalesia, tatai o afioaga, faiaoga, matua, uo ma e masani, auau-
naga faa soifua maloloina, ma faalapotopotoga tumaoti. O taitai i totonu o afioaga, taitai 
o ekalesia faapea faiaoga ma isi lava tagata taua i totonu o nuu, e mafai ona faatoai sao 
ia i latou ni mataupu tau sauaga pe a moomia, ma o lo latou tiute ia ofoina atu i ē ua 
aafia faamatalaga atoatoa ma talafeagai i auaunaga uma o loo avanoa mo ia i totonu o 
lenei taiala.

Mo mataupu e ripotia i o tatou Sui o Nuu, Sui Tamaitai o Nuu poo matai 
tausi nuu, e tatau ona faasino le ua aafia i le auaunaga talafeagai (pe a 
ua ia lotomalie iai), poo le soifua maloloina, leoleo, auaunaga faufautua 
poo auaunaga faa faamasinoga o loo aupito latalata ane. E tatau foi i le 
tagata na tau atu iai le ripoti, ona la o faatasi ma le ua aafia e momoli i le 
auaunaga talafeagai mo ia.

E tatau i soo se tagata na te taulimaina se mataupu ua ripo-
tia atu e se tagata aafia, ona faamautinoa le saogalemu ma le 
malu puipuia o faamatalaga uma e tuuina atu e lē ua aafia ia 
te ia, sei vagana ua loto malie le ua aafia e faailoa ia faamata-
laga mo le faatinoga o auaunaga talafeagai aupito sili mo ia.

Afai o se tagata matua le ua aafia, e iai lana aia tatau e filifili ai pe ripoti 
le mataupu i leoleo pe leai, ae o le matafaioi a lē e faailoa iai le mataupu 
e le tagata aafia, le faatinoina pea lea o le auaunaga fesoasoani i se 
vaega e moomia ai le lagolagosua. 

3	 O mataupu uma e faasaga i tamaiti sa aafia i sauaga e i lalo ifo o le 18 tausaga,e faaaogaina ai le Aiaiga 
le tali atu i sauaga e aafia ai fanau. 

Taiala mo le Malupuipuia o Faamatalaga

O le malu puipuia o faamaumauga e taua tele mo le saogalemu, fetalitonuai 
aemaise o le faamalosiau lea i le ua aafia. O lona uiga, o faamaumauga uma e uiga i le 
mataupu na ripotia mai e le ua aafia, o le a faasoaina atu nao i latou tonu lava e ofoina 
le auaunaga fesoasoani talafeagai, i le iai lea o le maliega mai le ua aafia. E le tatau ona 
faasoaina ni faamatalaga mai le ua aafia e aunoa ma sona maliega. 

Aisea e taua ai  le  malu puipuia o faamatalaga?

O le lē l usitaia o tulafono i le malu puipuia o faamaumauga ma faamatalaga uma, 
e ono lamatia ai le ola o le ua aafia atoa ai ma tagata faigaluega i auaunaga fesoa-
soani, ma ono faatupu tele ai le faafitauli. O le malu puipuia o faamatalaga, e 
saogalemu mai ai le ua aafia mai le amusia, o le ave seseina o faamatalaga ma le 
faaaogaina lea e nisi tagata o nei faamatalaga e faaleagaina ai o ia. E tofu lava le 
tagata ia ma lana faaliliuga o faamatalaga e faalogo iai. A lē malu puipuia la faama-
talaga e tuuina atu ia i latou e ofoina nei auaunaga fesoasoani eseese, e ono avea 
ma mafuaaga e mumusu ai foi tagata aafia e faailoa le faafitauli ma saili fesoa-
soani. O le soona faasalalau solo o faamatalaga, e lamatia ai le soifua o tagata 
aafia ma fesiligia ai foi le faamaoni o i latou e ofoina atu auaunaga fesoasoani, ma 
atili ai ona faigata le ofoina atu o le fesoasoani aupito i talafeagai mo le foia o le 
faafitauli i tagata ua aafia. 

O le malu puipuia o faamatalaga uma e uiga i le ua aafia, o lona aiga ma i latou 
uma e aofia ai i le mataupu, e tatau ona amanaia ma faatauaina. O lona uiga e tatau:
•	 Ona faatinoina faatalatalanoaga o le mataupu i se nofoaga saogalemu e leai nisi o 

faalogologo mai iai,
•	 O faamatalaga uma e faasoa atu ua nao i latou ua tatau ona o latou silafia mo le 

faatinoga atoatoa o le suesuega ma ia iai le maliega a le ua aafia;
•	 O i latou e faatoai iai le mataupu ma faatalanoaina, e le tatau ona faailoa atu i o 

latou aiga, uo ma uso a faigaluega ni faamatalaga pe afai e le aafia ai i taualumaga 
o le mataupu;

•	 Nao faamatalaga e le faailoaina ai le tagata aafia e faasoa atu i faasalalauga faalauai-
tele, tusitusiga ma ripoti, sei vagana faamatalaga e manaomia i suesuega ae ia 
mautinoa ua iai le maliega atoatoa a le tagata aafia.

O le maliega tusitusia o le tagata aafia e manaomia i le faatinoga o suesuega ma 
e tatau ona faailoa manino i luga o ‘pepa o faamatalaga mo maliega’ a faalapotopo-
toga eseese.
•	 E tatau i tagata faigaluega o faalapotopotoga eseese e faatoai iai mataupu ona 

faailoa manino i le tagata aafia pe o le a le auala o le a faalauiloa ma teuina ai 
faamatalaga uma e manaomia mo faamaumauga;

•	 E tatau i tagata faigaluega o faalapotopotoga eseese e faatoai iai mataupu ona 
fesiligia le maliega o le tagata aafia mo le aoina ma le faamauina o faamatalaga 
uma i le mataupu;

•	 E iai le maliega o le tagata aafia e filifili ai poo a faamatalaga e le finagalo e faai-
loaina. O faamatalaga uma tusitusia e faailoa ai le tagata aafia, e tatau ona tausia i 
se nofoaga e lokaina lelei ma ele mafai ona tagofia e se isi tagata.

Maliega Tusitusia

O le maliega tusitusia, o se maliega lea o se tagata aaafia ua iai le agavaa poo le 
silafia i tulafono e tuuina mai ai lona maliega. O le tuuina mai la o se maliega tusitu-
sia o le tagata aafia, e tatau o se maliega mai se tagata aafia e lava lona silafia ile tula-
fono ma matua lona mafaufau e malamalama lelei ai i le maliega ua ia tuuina mai. 

O le a le  ta imi  e manaomia ai  le  mal iega tusitusia?

Mo le faamautinoaina o se maliega tusitusia, e tatau ia i latou o ofoina atu auau-
naga fesoasoani eseese ona: 

•	 Saunia maliega tusitusia mo auaunaga tau soifua maloloina ma auala uma o le a 
faatinoina i le taimi o suesuega faa soifua maloloina;

•	 Faailoa poo ai isi auaunaga talafeagai o le a faasoa iai nei faamaumauga;

•	 Faailoa le pueina oni ata pe a manaomia.

Ina ia mautinoa ua malamalama lelei le tagata aafia i le maliega o le a ia sainia, e 
tatau i le faalapotopotoga e taulimaina le mataupu ona:

•	 Faailoa i le tagata aafia faamatalaga moni uma e uiga i le auaunaga ofoina atu i le 
taimi tonu e faaooina atu ai le mataupu ma auaunaga fesoasoani aupito sili mo ia 
ina ia mafai ona faia lana filifiliga tatau;

•	 Ia manino lelei le faamatalaina iai o mea e gafatia e lea auaunaga ma mea e le oo iai 
a latou matafaioi ina ia aua nei ave seseina ni faamatalaga lē sa'o i le tagata aafia;

•	 Faailoa iai itu lelei o auaunaga fesoasoani ma itu e ono lamatia ai ina ia malama-
lama lelei le ua aafia;

•	 Faailoa iai e iai lana pule faitalia e teena ai se auaunaga fesoasoani i lona lava 
maliega aemaise o lana aia tatau e taofia ai ni faamtalaga e le manao e faailoaina;

•	 Faamalamalama lelei iai e malu puipuia faamatalaga uma e tuuina atu ma e pule ia 
i faamatalaga e mafai ona faailoaina;

•	 Filifili poo fea faamatalaga e finagalo le tagata aafia e faailoa ae pe faafefea foi ona 
faailoaina ma teuina ina ia malu puipuia.

Faasinoina o Auaunaga

O le faasinoina i auaunaga o se tasi vaega taua o lenei taiala. O le tele lava o tagata 
e aafia i sauaga e le tasi se auaunaga e moomia ina ia toe faafoisia ai i le soifua manuia. 
O auaunaga taua e moomia e aofia ai togafitiga faa soifua malolona, taulimaina o le 
mataupu ma auaunaga faatalatalanoa, auaunaga mo le saogalemu faatasi ma auaunaga 
tau puipuiga o fanau.

E taua mo faalapotopotoga auaunaga fesoasoani e faaogaina lenei Taiala ona muli-
mulitaʻi le faasologa lenei mo le faʻasinoina o auaunaga. 

E taua le femalamalamaa'i o faalapotopotoga o auaunaga fesoasoani uma i auau-
naga o loo ofoina e i latou taitasi e faigofie ai ona faasino pe momoliina atu iai lē ua 
aafia mo le faaauauina o le faagasologa o le fesoasoani e tali atu ai i ona mafatiaga.

O le alafua mo le faasinoina o auaunaga ua folasia ai le auivi tele mo le tali atu ma 
le faasinoina o tagata ua aafia, i auaunaga talafeagai aemaise o i latou tonu e gafa ma 
ia matafaioi i totonu Samoa. O le taimi lava e taunuu ai se mataupu i totonu o le gaso-
loga aotele o auaunaga, e tatau ai loa i auaunaga fesoasoani uma ona mulimulitai i le 
alafua o le faasinoina o auaunaga ua taua i lalo, mo le ofoina atu o auaunaga tuusao 
mo i latou ua aafia i sauaga:
•	 saogalemu e aofia ai ma le faagaioiina o se Poloaiga le tumau a le Faamasinoga mo 

le saogalemu;
•	 fesoasoani faa fomai e aofia ai ma siaki faafomai ona o sauaga paitino ma sauaga 

tau feusuaiga;
•	 fesoasoani mo le soifua maloloina o le mafaufau e aofia ai faatalatalanoaga ma le 

faatauaina o lē ua aafia;
•	 fale nofo;
•	 Puipuiga o Fanau. 

O faalapotopotoga auaunaga fesoasoani uma e aofia i lenei alafua mo le faasi-
noina o auaunaga, e mafai ona ofoina atu le fesoasoani muamua. O gaioiga mo fesoa-
soani muamua o loo i le alafua e atagia ai le faataua o le galulue faatasi o vaega fesoa-
soani uma ua tusi aao i lenei taiala.

Tapena le tagata o loo aafia ma ia mautinoa le iai o lana 
maliega mautu 
Ia mautinoa e tuuina mai le maliega mautu a lē ua aafia ao lei 
faasinoina i le auaunaga talafeagai. A maea tuuina mai le maliega, ona 
faafesootai loa lea o le auaunaga talafeagai o le a faasino pe momoli 
foi iai ina ia lava foi le latou tapenga e fesoasoani ai i lē ua aafia. 

Ia faamau le auaunaga ua faasino iai, I luga o le pepa 
o faamaumauga

E tatau ona faamauina uma faamaumauga o le mataupu 
e le Tamaitai/alii ofisa sa muamua oo iai lē ua aafia. 

Ia iai fuafuaga mo le taitoaluaina o I latou ua aafia, fua i o latou 
manaoga

O tagata uma oloo aafia e tatau ona iai leisi tagata la te toalua pea 
agai i leisi auaunaga manaomia, ae fua foi i lona manaoga. 
O mataupu matuia e faamalosia le auai o seisi ina ia mautinoa le 
saogalemu o lē ua aafia ma le auaunaga o le a ofoina mo ia.

Ia faia le galuega tulituliloa 

E tatau i faalapoptopotoga o loo ofoina auaunaga manaomia ona 
faamautu se faamaumauga ina ia mafai ona tulituliloa le tulaga ua oo iai 
le tagata sa aafia. 

Alafua e tatau ona uia 
i le faasinoga o auaunga

Sauaga tau feusuaiga i 
tagata matutua  

(Feusuaiga fai faamalosi)

Sauaga pa’itino i tagata 
matutua 

(Sauaga i totonu o aiga)

Isi ituaiga sauaga 
(Sauaga mataga, sauga i totonu o 
aiga e ese mai i le fasi, isi ituaiga)

Ia  mul imul ita i  i  laasaga ua faai loa atu:

LAASAGA 1:

Siaki muamua lava poo le a le 
manaomiaga vave mo lē ua aafia 
ma faatumu le pepa mo maliega 
e tuuina atu ai le mataupu i le 
soifua maloloina, poo leoleo, fale 
apitaga, poo auaunaga faa-faama-
sinoga.

***Afai o se sauaga tau feusuaiga 
na ripotia i totonu o le 5 aso talu 
ona faatinoina, e tatau ona ripotia 
vave i le falemai.

***Afai o se mataupu na ripotia 
muamua i leoleo, poo le falemai 
poo auaunaga faa faamasinoga, ia 
ofoina atu foi i lē ua aafia auau-
naga e mafai ona fai ai faatalata-
lanoaga mo aafiaga o le mafaufau 
ona o le sauaga na tupu mai.

Siaki muamua lava poo le a le 
manaomiaga vave mo lē ua aafia 
ma faatumu le pepa mo maliega e 
tuuina atu ai le mataupu i le soifua 
maloloina, poo leoleo, fale apitaga, 
poo auaunaga faa-faamasinoga. 
Afai ete le silafia le auaunaga tonu 
e tatau ona ripoti iai ona valaau lea 
i le numera 911.

***Afai o manua le tagata, e tatau 
ona faamuamua lava le ave ile fale-
mai.

***Afai o se mataupu na ripotia 
muamua i leoleo, poo le falemai 
poo auaunaga faa faamasinoga, 
ia ofoina atu foi i lē ua aafia auau-
naga e mafai ona fai ai faatalata-
lanoaga mo aafiaga o le mafaufau 
ona o le sauaga na tupu mai.

Siaki muamua lava poo le a le 
manaomiaga vave mo lē ua aafia 
ma ia ofoina atu foi i lē ua aafia 
auaunaga e mafai ona fai ai faata-
latalanoaga mo aafiaga o le mafau-
fau ona o le sauaga na tupu mai.

LAASAGA 2

Fuafua lelei le auaunaga e tuuina 
atu iai le mataupu ma le tagata 
e alu e faafeao ina ia tusa ma le 
maliega o lē ua aafia.

Fuafua lelei le auaunaga e tuuina 
atu iai le mataupu ma le tagata 
e alu e faafeao ina ia tusa ma le 
maliega o lē ua aafia.

Faatumu le pepa mo maliega e 
tuuina atu ai le mataupu i le auau-
naga talafeagai ma faia gaioiga 
uma e mautinoa ai le saogalemu o 
lē ua aafia.

LAASAGA 3

Faamatala pe fuafua lelei pe 
ofoina atu foi auaunaga e fitoi-
tonu ia te oe.

Faamatala pe fuafua lelei pe 
ofoina atu foi auaunaga e fitoi-
tonu ia te oe (ft. talsoaga mo se 
poloaiga le tumau o puipuiga).

Faamatala pe fuafua lelei pe 
ofoina atu foi auaunaga e fitoi-
tonu ia te oe mo le faagasologa o 
le mataupu.

LAASAGA 4

Ia siaki taualumaga o le mataupu. Ia siaki taualumaga o le mataupu. Ia tuuina atu i lē ua aafia faama-
talaga atoatoa uma e uiga i auau-
naga eseese o loo iai e maua ai le 
fesoasoani aupito sili mo ia.

Taiala mo le tuuina atu o mataupu i auaunaga fesoasoani faapitoa mo 
mataupu e aafia ai tagata matutua

2000

Faailoa le mataupu ise tagata mo 
le sailia o se fesoasoani:
Faailoa e le tagata aafia le mataupu i 
sesi o lona aiga, uo, se tagta i totonu o 
le nuu; o le tagata lena e o toalua ma 
lē ua aafia i le falemai poo se auauna-
ga tau i aafiaga o le mafaufau

Faailoa e lē ua aafia le mataupu
i soo se tasi o auaunaga 
fesoasoani

Auaunaga faamuamua
E tatau i le auaunaga e muamua lava 
faatoai iai le mataupu ona ofoina atu 
i lē ua aafia se siosiomaga saogale-
mu, mafanafana ma ia faaaloalogia 
ai manaoga; saili poo a ona manao-
ga autu, ma ia faailoa faamatalaga 
atoatoa ma le sao e uiga i auaunaga 
fesoasoani o loo iai. Afai e talosagai-
na ma ua malie iai lē ua aafia, ia 
faatumu le pepa mo maliega e 
tuuina atu ai le mataupu i isi auauna-
ga ma ia lua o toalua ma lē ua aafia 
ina ia faafaigofieina ona ia maua le 
fesoasoani aupito sili mo ia.

Momoli aloaia lē ua aafia I leoleo pe 
momoli aloaia I le auaunaga faa-faa-
masinoga poo I latou e faatinoina 
talosaga o poloaiga mo puipuiga mo 
famatalaga moomia ma le fesoasoa-
ni I le mataupu ua tuuina atu I 
leoleo.

Auaunaga faa-leoleo/puipuiga.

Auaunaga faufautua i tulaga faa-faa-
masinoga poo Auaunga mo le 
talosagaina o poloaiga tau puipuiga.

A manaomia e le tagata aafia 
auaunaga faa-leoleo poo 
faa-faamasinoga – pe iai se 
manaomiaga mo se puipuiga o 
le saogalemu i se tulaga e ono 
lamatia ai le soifua o nisi:

Auaunaga 
faa-falemai

Auaunaga tau 
soifua manuia o le 
mafaufau 

A maea auaunaga fesoasoani muamua, 
ma toe tuliloa taualumaga o le mataupu 
ma nisi lava auaunaga na faatinoina e 
tatau ona faaauauina pea isi auaunaga 
talafeagai e pei ona taua i lalo:

Auaunaga faa falemai (ft. siaki faa-falemai o le 
tagata na aafia i feusuaiga fai faamalosi, 
togafitia o manuaga tuga, suesuega faa fomai 
e fesootai ma le tulafono)

Auaunaga tau le mafaufau (ft. auaunaga 
fesoaosani muamua mo le mafaufau, fesoao-
soani mo lagona aafia, fesoasoani mo i latou 
na iai ni aafiaga ole mafuafua mai se faalave-
lave matuia, auaunaga mai faapotopotoga e 
ofoina le fesoasoani i isi tagata)

Auaunaga mo puipuiga, saogalemu, faa-faa-
masinoga (ft. poloaiga o puipuiga o le saoga-
lemu o aiga, fesoasoani tau loai mo le faama-
sinoga, fesoasoani mo le puipuiga o 
molimau/tagata aafia, faafoeina o suesuega 
tau solitulafono) 

Manaoga aupito manaomia e pei o fale 
apitaga, meaai, tausiga o fanau iti, ma isi

2020

 

TAIALA MO LE TALI ATU I 
MATAUPU TAU SAUAGA ESEESE

Tiute ma matafaioi autu e tali atu 
ai sauaga eseese
Tulafono taua mo le faaaogaina e auaunaga eseese ina ia 
faatauaina le galulue faatasi ma le feavata’i

E tatau i Matagaluega/Faalapotopotoga uma ona faaaloalogia galuega a isi foi 
matagaluega ma faalapotopotoga ma ia galulue feoeoea’i ina ia mautinoa le faama-
lieina o manaoga o le tagata aafia. E tatau foi ona taliina valaau mai i le telefoni e uiga 
i suesuega o mataupu tau sauaga ma ia faaasoaina tatau faamatalaga uma e manao-
mia i suesuega i se taimi vave.

E laualuga i nei mea uma le taua o le iai ose maliega i le va o auaunaga eseese ina 
ia atili faamalosia ai nei tulafono.

O nei tulafono mo faalapotopotoga o le a galulue faatasi e aofia ai le:
•	 Malu puipuia o faamatalaga ma faamaumauga.
•	 Faamaoni e fefaasoai manatu ma faailoa taualumaga o mataupu.
•	 Faaaloalo.
•	 Fesoasoani le isi i le tasi i le faalamalamaina o ituaiga sauaga eseese.
•	 Galulue faatasi.
•	 Femalamalamaai i le eseese o auaunga ofoina atu e faalapotopotoga eseese 

(ft. o leisi faalapotopotoga e nao mataupu tau sauaga i totonu o aiga e galu-
lue ai, ae o leisi auaunaga ua avea sauaga i totonu o se aiga nao sina vaega 
itiiti o a latou auaunaga tuu fatasi).

•	 Aua nei faamasino atu ia i latou ua aafia ma a latou mataupu.
•	 Faailoa tagata ete aiga pe latalata iai. 
•	 Taula’i le silasila i auala uma e faamalosia ai le galulue faatasi (ft. aoaoga e 

mafai ona fai faatasi poo polokalame faalauiloa i tua i nuu e galulue faatasi ai).
•	 Fesoasoani leisi i le tasi ina ia mafai ona talanoa i totonu o nuu m afioaga.
•	 Faamuamua tapenaga mo le puipuia ma le saogalemu o le tagata aafia.
•	 Galulue faatasi i le fuafuaina o gaioiga e moomia ai le galulue felagolagoma’i.
•	 Fesoasoani i le faatinoga o titue fai faatasi e le gata i soo se mataupu tau 

sauaga aemaise ai mataupu o loo aiaia i lalo o le Tulafono mo le Saogalemu 
o Aiga 2013.

O tiute ma matafaioi 
faaopoopo a 
matagaluega, 
faalapotopotoga ma 
tagata taitoatasi ua 
galulue i mataupu tau 
sauaga eseese

Matagaluega o Tina ma Tamaitai, Atinae o Afioaga  
ma Agafesootai

O le Matagaluega o Tina ma Tamaitai, Atinae o Afioaga ma Agafesootai, o le mata-
galuega lea ua faatulafonoina e nafa ma le fausiaina o fuafuaga mamao, faiga faavae, 
ma auala uma e puipuia ai pe tali atu foi i soo se sauaga e tulai mai i totonu o nuu ma 
afioaga e le gata i taimi o faalavelave faafuasei ae mo soo seisi lava vaitaimi. i le avea 
ai o le Matagaluega lenei ma taiulu i le faatinoga o lenei taiala, o latou tiute ma matai-
faioi nei;
•	 Faamaopoopoina o le Komiti Galue mo le puipuiga ma le tali atu i mataupu tau sauaga;
•	 Fausiaina o faiga faavae ma le atinae o fuafuaga alualu mamao;
•	 Mata’ituina ma iloiloina o galuega faatino i totonu o le Taiala;
•	 Puipuiga/Polokalame Faalauiloa/Aoaoga Faatino;
•	 Galuega fesoasoani amata ma le faafoeina o suesuega o mataupu;
•	 Faatonutonu le faasoasoaina o faamatalaga;
•	 Faatinoina suesuega i totonu o le atunuu;
•	 Faagaioiga ma le faasoaina o punaoa.

Paaga Tau Agafesootai – Faalapotopotoga Tumaoti  
(ft. Toomaga mo e puapuagatia, Faataua Le Ola, Nuanua o le Alofa, Asosi 
o Faafafine, SUNGO, Wellbeing Community, Kosena, Autau o le Faaolata-
ga, Tofa Sinasina)

O auauanaga faa Agafesootai e tatau ona galulue faatasi ina ia mautinoa le saoga-
lemu male lelei atoatoa o auaunaga eseese e ofoina atu i le ua mafatia. O ia auaunaga 
e aofia ai (ae le nao le pau ai ia):

1. Lagolagosua ma faufautua i mataupu e aafia ai lagona ina ia fesoasoani i le foia 
o gasegase o le mafaufau aemaise i latou na molimauina ni faafitauli ogaoga. 

2. Sueseuga o mataupu, lagolagosua, ma polokalame faalauiloa e fesoasoani ai i le 
tagata aafia, ina ia iloa auaunaga eseese o loo avanoa mo se fesoasoani. 

3. Lagolagosua ma fesoasoani ina ia faigofie ona toe fuataina le mafaufau o le tagata 
aafia ma mafai ona auai i soo se siosiomaga o loo soifua ai. O nisi nei o tiute ma mata-
faioi autu a i latou e i le faapotopotoga o vaega e faatinoina auaunaga tau Agafesootai:
•	 Faiga faavae e lima taitaiina ai alafua ua maea ona faataatia mo auaunaga ofoina atu;
•	 Auaunaga muamua e faatoai iai mataupu (ft. fesoasoani muamua mo mataupu tau 

i le mafaufau);
•	 Auaunaga mo e aafia i gasegase o le mafaufau ma isi auaunaga fesoasoani e pei o 

le faatalatalanoaina ma faufautua i le tagata ua aafia;
•	 Auaunaga telefoni vili fua;
•	 Auaunaga tau fale apitaga;
•	 Aoaoga eseese e pei o taitaiga/pulega, faatonutonu ma le faufautua;
•	 Faasoaina o faamatalaga;
•	 Faasoaina o Tupe.

G O V E R N M E N T

G O V E R N M E N T

Ekalesia ma Faalapotopotoga faa-le-Lotu, Faalapotopotoga i 
totonu o nuu ma itumalo

I le aotelega, o Ekalesia ma faalapotopotoga faalelotu, nuu ma itumalo, e anoanoai 
auala o loo faatino ai lo latou sao taua i le tele o mataupu tau sauaga e faatoai ane ia i 
latou, e pei la o tiute ua taua:

•	 Polokalame poo galuega faatino e puipuia ai pe fesoasoani e taofia sauaga;
•	 Fausia o tulafono faa-le-nuu e puipuia ai tagatanuu mai sauaga;
•	 Ripotia/faasoaina atu o mataupu;
•	 Auaunaga fesoasoani muamua mo aafiaga o le mafaufau;
•	 Aotelega o isi auaunaga eseese mo aafiaga o le mafaufau e aofia ai ma faata-

latalanoaga.

Vaega Maoti o Soifua Maloloina 
Matagaluega o le Soifua Maloloina 
Faalapotopotoga mo le Soifua Fanau Manuia o Aiga 
Faalapotopotoga a le AIDS i Samoa 
Faalapotopotoga o le Kanesa

O tagata faigaluega i auaunga tau soifua maloloina o loo ua iai a latou taiala, tula-
fono ma aiaiga ua taoto mo le faatinoga o latou auaunaga i lalo o le Taiala mo le tali atu 
i mataupu tau sauaga (GBV Guidelines – IASC 2005) atoa ai ma tulafono mo Togafi-
tiga o i latou e aafia i sauaga tau feusuaiga (Clinical Management of Rape Guidelines – 
WHO/UNHCR 2004). O le latou tiute tauave o le malu puipuia lea o faamtalaga uma 
i tagata aafia, ia mafai ona maua gofie le susunaga moomia e tagata uma, ia faatino le 
auaunga ma le alofa, ma ia ofoina atu auaunaga tau soifua maloloina aupito talafeagai 
mo i latou ua aafia i sauaga. O nisi nei o latou tiute ma matafaioi autu:

•	 Faiga faavae/Tulafono poo taiala mo le faatinoga o auaunga faa soifua maloloina;
•	 Togafitiga ma le tausi o tagata aafia;
•	 Togafitiga mo gasegase o le mafaufau ma isi auaunaga eseese e manaomia 

mo le saogalemu ma le maloloina o le tino ma le mafaufau o le tagata aafia;
•	 Auaunaga tau soifua fanau manuia;
•	 Faasoaina o faamatalaga ma faamaumauga;
•	 Faatupeina o polokalame faalauiloa mo le tali atu poo le puipuia foi mai sauaga.

G O V E R N M E N T

G O V E R N M E N T

Vaega Maoti o le Tulafono ma le Amiotonu  
Matagaluega o Faamasinoga 
Matagaluega o Leoleo ma Falepuipui 
 
O le saogalemu ma le puipui o le tagata aafia e laualuga i mea uma i auaunaga ofoina 
atu mo tagata aafia i sauaga. O lona uiga e matua taua tele i auaunga e fitoitonu iai 
nei vaega e pei o leoleo ma le Matagaluega o Faamasinoga, ona iai se malamalamaaga 
atoatoa i a latou mataifaioi autu aemaise o agavaa e faatino ai o latou tiute e pei ona 
taua i lalo:

•	 Auala o Puipuiga mai Sauaga;
•	 Faamalosia o Tulafono;
•	 Toefuataiina o le soifua o tagata aafia ma le toe faaulufaleina i totonu o nuu 

ma afioaga;
•	 Faasoaina o faamatalaga ma faamaumauga;
•	 Faatupeina o polokalame e puipuia, taofia ma tali atu ai i mataupu tau sauaga;
•	 Aoaoga mo tagata faigaluega (siitia le silafia o le aufaigaluega aemaise tulaga 

tau fausia o taiala ma alafua) ina faaleleia le ofoina atu o auaunaga.

Vaega Maoti o Aoaoga  
(Matagaluega o Aoga)

O faiaoga ma tagata faigaluega i totonu o ofisa o aoga, o i latou ia o tagata matu-
tua e faatuatuaina e le fanau iti ma o i latou foi ia e masani o sulufai muamua iai tamaiti 
aoga pe a sauaina pe le amanaiaina. E taua tele la le sao o faiaoga i le taofia mai lea oni 
sauaga ae lei tutupu i le fanau aoga aua e mafai ona o latou faitauina faailoga vaaia o 
se tamaititi o sauaina i totonu o le aoga poo fafo atu foi. E le gata ia lea ia faailoa vave 
i auaunga e maua ai le fesoasoani mo le tamaitiiti. O nisi la nei o latou tiute ma mata-
faioi autu:

•	 Tulafono ma Taiala mo auaunaga e tali atu ai i sauaga i totonu o soo se vaega o 
le Lala o Aoaoag;

•	 Faaaogaina o le faafanua o auaunaga eseese;
•	 Faamaonia ma aloaia aoaoga faaatinoina;
•	 Faatulafonoina le faamaloisa ona ripoti o mataupu;
•	 Polokalame faalauiloa e puipui mai i sauaga;
•	 Aoaoga i le soifua fanau manuia mo tupulaga talavou ma taiala i auaunaga 

fesoasoani;
•	 Fesoasoani mo le soifua manuia atoa o le tagata e aofia ai ma le mafaufau;
•	 Fesootaiga o auaunaga.

G O V E R N M E N T

Faasoaina o faamaumauga ma le 
faafoeina o faamatalaga

O le faasoaina o faamaumauga ma le faafoeina o le tausiga o faamatalaga uma 
o mataupu o se vaega taua tele lea mo lenei taiala. O le ituaiga, aofai ma le auala e 
faaoga e aoina ai faamaumauga uma aemaise le faasoaina, e matua taua tele mo auau-
naga o loo ofoina atu le fesoasoani ina atoatoa ma vave le faatinoga o le auaunaga 
moomia. E tatau ona iai se auala faapitoa (system) e fausia e se vaega ua iai le agavaa 
faapitoa e faamauina lelei ai faamatalaga uma ae pe faapefea ona faasoaina. E tatau 
ona fuafua lea galuega i manaoga ma le tulaga o taoto ai le faatinoga o galuega a paaga 
eseese e faaogaina lenei taiala. 

O lenei faavaa o galuega e faaogaina o se mea faigaluega e fesoasoani i tagata 
faigaluega i le malo ma faalapotopotoga tumaoti i le aoina lea o faamaumauga o 
mataupu uma tau sauaga. E fesoasoani ina ia o gatusa uma le faatinoga o le aoina 
o faamaumauga e faigofie ai ona faatusatusa taunuuga o galuega ma ia tutusa foi le 
gagana e faamatala ai vaega uma.

Aoina ma le iloiloina o faamaumauga i mataupu tau sauaga

O le tausia ma le mataituina o le aoina ma le faamauina o faamatalaga uma o le 
matafaioi lea a le Matagaluega o Tina ma Tamaitai, Atinae o Afioaga ma Agafesootai. O 
isi matagaluega ma faalapotopotoga autu e galulue faatasi ma le Matagaluega o Tina 
ina ia faaleleia atili le aoina ma le faasoaina o faamaumauga e uiga i sauaga, puipuiga 
o fanau iti ma le faavasegaina o mataupu e suesueina. E le gata i lea, e tatau foi ona 
faasoaina mai faamaumauga o fuainumera o mataupu tau sauaga ma le puipuiga o 
fanau iti e soo se matagaluega poo se faalapotopotoga i le Matagaluega o Tina ma 
Tamaitai ina ia mafai ai ona faatinoina iloiloga ma sailiiliga o ia faamaumauga, aua le 
tapenaina o ripoti tuuina atu i le Komiti Galue. (e aofia ai faamaumauga mai Mata-
galuega a Malo, Faalapotopotoga Tumaoti, Faalapotopotoga Faalelotu, ma isi).

E taua tele faamaumauga o mataupu tau sauaga mai i totonu o tatou nuu ma 
afioaga ae le gata i lea o auaunaga fesoasoani eseese, e fai ma taiala o faaiuga fai, le 
fausiaina o faiga faavae, le fuafuaina o galuega faatino, sailiiliga ma le iloiloga o le aoga 
o galuega faatino.

O le tele o auaunaga e nafa ma mataupu tau sauaga, soifua maloloina, galuega faa 
leoleo poo faamasinoga, e latou te aoina faamaumauga o mataupu ma tagata aafia. O 
nei faamaumauga e taua o faamaumauga faaofisa e aoina mai i auaunaga eseese latou 
te faatinoina auaunaga fesoasoani.

Ina ia limataitaiina ai le aoina o faamatalaga ma faamaumauga, e fautuaina le tatau 
ona iai o se ‘faavaa faapitoa mo le aoina o faamatalaga’ e faaogaina e auaunaga uma ina 
ia faaleleia atili ai le aoina ma le faamauina o faamatalaga uma. O lea faavaa e faaogaina 
e matagaluega a le Malo, o faalapotopotoga tumaoti, ma soo seisi lava auaunaga fesoa-
soani e latou faatinoina auaunaga i mataupu tau sauaga. E fesoasoani foi ina ia lauga-
tasi uma auaunaga eseese i le faamauina o faamatalaga ma faafaigofie ai ona faatusa-
tusa faamaumauga aemaise ia o gatasi ai le faauigaina o upu e pei o; sauaga, mafutaga, 
aafiaga, ma isi.

Pe a iloiloina auala o faamaumauga mo mataupu tau sauga, e tele lava nai vala e 
aliali mai ai i le faatinoga e pei o:

•	 Faitau aofai o tagata eseese e tatau ona ave iai le faamuamua i totonu o nuu ma 
afioaga, aemaise i latou e iai aafiaga tumau o le soifua, tagata e eseese o latou 
tupuaga ma faasinomaga, tagata e eseese aganuu ma gagana, matua tausi, tagata 
e eseese ituaiga/kenera e pei o faafafine, faatama, etc.

•	 Aofai o tagata faapitoa e ofoina iai auaunaga fesoasoani aemaise o i latou ua 
maitauina le tele o mataupu e ripotia mai mo se fesoasoani i mataupu tau sauaga

•	 O le sootaga o tagata ma auala o faaaogaina e fesoasoani e faafaigofie ona fesoo-
tai atu ai i soo se faamatalaga moomia. 

•	 O le ooooga o ituaiga sauaga eseese e ese mai i sauaga i le va faaleulugalii o le 
tane ma le fafine.

O le auiliiliina o nei faamatalaga uma e taua tele lea mo soo se faalapotopotoga 
ina ia malamalama lelei i tagata o latou ofoina iai le auaunaga fesoasoani aemaise o 
tapenaga ma le faatinoga o polokalame. O le fuatuaga e tatau ona fefaasoaai ma auilii-
liina faamaumauga uma e le gata i totonu o le tatou atunuu ae ia faasoa atu foi faavao-
malo i totonu o le Pasefika, ina ia fuafua tatau iai le fausia o faiga faavae, tapenaga mo 
polokalame faalauiloa, ma avea ma taiala mo sailiiliga o taunuuga moomia o mataupu 
tau sauaga eseese.

E tatau ona faaleleia atili le aoina ma le faasoaina o faamaumauga i le va o faalapo-
topotoga eseese ina ia faigofie ai ona auiliili ma faailoa le tulaga moni o loo taoto ai 
sauaga i totonu o Samoa.

Ripotia, Mataituina ma le Iloiloina o Taunuuga 

O lenei Taiala o le a mataituina ma toe iloiloina mai lea taimi i lea taimi. O le a 
fausiaina e le Matagaluega a Tina ma Tamaitai, Atinae o Afioaga ma Agafesootai, se 
faavaa e faaaoga mo le iloiloina o le aoga o lenei Taiala, e fuafua faatatau i asiasiga o 
le a faatino e mataitu ai lona aoga, faatasi ai ma faamatalaga e aoina mai i paaga ma 
faalapotopotoga uma e faaaogaina. 

T A I A L A  M O  M A T A U P U  T A U  S A U A G A

Talu ai ona o le Matagaluega o Tina ma Tamatai, Atinae o Afioaga ma Agafesootai e 
ta’imua i galuega faatino mo le tetee atu i sauaga aemaise le puipuia o fanau, o Ie latou 
matafaioi foi le tulituliloa ma iloilo le faaaogaina e auaunaga fesoasoani eseese o lenei 
Taiala. Ua iai pepa faatumu aloaia ua saunia e tatau ona faaaoga mo nei galuega uma e 
le gata i galuega tulituliloa ma iloiloga o faatinoga ae faapea foi ma mataupu tuuina atu 
i auaunaga fesoasoani eseese ma lona faatautaia.

O le matafaioi a soo se auaunaga fesoasoani e faaogaina le Taiala, o le faamauti-
noa lea o le malamalama o a latou tagata faigaluega uma i le faaaogaina o le Taiala ma 
aiaiga uma o loo ua faamauina ai i totonu, e le gata ia malamalama, ae ia atoatoa le 
amio ma agavaa e faatino ai le auaunaga ina ia mautinoa le faamuamua o manaoga ma 
lagona o le tagata aafia poo le tamaititi. E tatau foi ona faaaogaina nei taiala i totonu 
o aoaoga mo tagata faigaluega ina ia laualuga le faataua o le amio lelei atoatoa, pe a 
faafeagai ma mataupu tau sauaga aemaise le aafia ai o fanau.



T A I A L A  M O  L E  P U I P U I G A  O  F A N A U

V A E G A L U A

TAIALA MO AUAUNAGA FESOASOANI  

MO LE PUIPUIGA O FANAU



O sauaga faasaga i fanau o loʻo avea pea ma faʻafitauli ogaoga i totonu o Samoa  
(e toaiva (9) i totonu o le toasefulu (10)), tamaiti na aafia i sauaga i totonu o latou aiga.4 
O nei sauaga sa faatinoina e matua valu (8) i totonu o le toasefulu (10) ma le talitonuga 
o sauaga paitino e moomia mo le tausiga ma le aoaoina o a latou fanau. E le o se mea 
e faateia ai, e toatele tamaiti e i ai aafiaga tumau tugā5 o lo o feagai ma sauaga paitino.

O le Faiga Faavae mo le Tausiga ma le Puipuiga o Fanau a Samoa o lo'o faapea mai, 
o le puipuiga o fanau o le tiute tauave a tagata uma ma e faamamafa le taua o paaga 
uma o loo galulue faatasi e foia popolega e faatatau i le manuia po o le puipuiga o se 
tamaititi. O loʻo manaʻomia le galulue faʻatasi i le va o ofisa o le malo, faʻalapotopotoga 
tumaoti (NGOs), faʻalapotopotoga a ekalesia (FBOs), taʻitaʻi o nuʻu ma aiga i le faʻamau-
tinoaina o le tali vave atu ma le talafeagai i fanau o loʻo feagai ma soʻo se ituaiga o 
sauaga, tuulafoai ma le faatautala.

O lenei Taiala na tuufaatasia e le Matagaluega o Tina ma Tamaitai, Atinae o Afioaga 
ma Agafesootai (MWCSD) e tusa ai ma le matafaioi a le malo o loʻo faatonuina le atiaʻe 
o ni faasologa po o ni faatulagana mo faalapotopotoga eseese mo le tali atu i fanau o 
loʻo manaʻomia le tausiga ma le puipuiga. O le faʻamoemoe ia mautinoa se tali talafeagai, 
lelei ma tuʻufaʻatasia e tali atu i le faʻalauteleina o manaʻoga o le tamaititi ma lona aiga.

E ui e toatele i latou o loo ofoina atu auaunaga talitutusa e aafia i le faagasologa o 
gaoioiga mo tagata matutua ma fanau na feagai ma sauaga, ae o le “faasologa” mo 
se tamaititi i totonu o le polokalame e ese. E mafua ona o tamaiti e sili ona ma'ale'ale 
ma e le masani ona mafai ona maua le fesoasoani ma le lagolago latou te manaʻomia 
e latou lava. E ui o auaunaga mo tagata matutua na feagai ma sauaga e faʻavae i luga 
o le faitalia ma le filifiliga tutoʻatasi a le tina po o le tamaitai, ae mo mataupu tau-ta-
maiti, e tatau i le malo ona faʻamalosia puipuia o i i latou e le mafai ona puipuia i latou 
lava. E aofia ai le auai pe a manaʻomia mo le lelei ma le saogalemu o le tamaititi, tusa 
lava pe le manaʻomia e matua poʻo le tamaititi se fesoasoani.

Faatomuaga

4	 National Human Rights Institute, 2017. National Inquiry into Family Violence.

5 Mo lenei taiala, o le faigata i tulaga tau-fegalegaleaiga e faatatau i aafiaga tau-faalogo, vaai, faitau  
ma le tautala.



 
O le Vaega o Puipuiga o Fanau a le Matagaluega o Tina ma Tamaitai, Atinae o 

Afioaga ma Agafesootai taʻimua i le faafoeina o mataupu ina ia mautinoa o loo maua 
uma e tamaiti ma o latou aiga le lagolago latou te manaʻomia ma tuuina atu auaunaga 
i se tulaga maopopo.

O loo tuuina mai e lenei Taiala ni faʻataʻitaʻiga i itu taua o le tali atu ma le tuʻuina 
atu o auaunaga, e aofia ai:

•	 faiga sili ona lelei mo se auaunaga e taulai i le tamaitiiti;
•	 mataupu taiala ma tautinoga autu mo le saogalemu ma poo talafeagai le auala 

e tali atu ai i mataupu o tamaiti e manaʻomia se puipuiga;
•	 malilie i auala feutana’i mo le tali atu i tamaiti e manaʻomia se puipuiga;
•	 o matafaioi autu ma tiute tauave a auaunaga o vaega eseese e aofia ai le 

Matagaluega o Tina ma Tamaitai ma le soifua maloloina, aʻoaʻoga, faufautua, 
leoleo, faamasinoga ma auaunaga faaletulafono;

•	 auala e mulimuli ai i faiga sili ona lelei i le tulaga o tulafono tau-agatapuia, 
maliega ma faʻamalosia lipoti i mataupu a tamaiti;

•	 manaʻomia auala faʻapitoa e lava ai le lagolagoina o tamaiti ma o latou aiga o 
loo manaʻomia le puipuiga;

•	 mautinoa se tali e aofia ai le faitau aofai poo ituaiga eseese, e aofia ai tama 
ma teine, o fanau e i ai aafiaga tumau o le soifua, ma faafafine ma faatama.

O le isi itu, o faagasologa o loo i totonu o lenei pepa taiala ua faʻatulagaina e 
mautinoa ai le mulimulitaʻia e i latou o loo ofoina auaunaga o laʻasaga lava e tasi peʻa 
tali atu i ni mataupu ua lipotia pe masalomia o tamaiti o loʻo manaʻomia se puipuiga ma 
le tausiga. O le tausisia o nei taualumaga e taua tele ina ia mautinoa: muamua, o loo 
puipuia fanau mai nisi sauaga e ono tutupu, lona lua o le mafai ona maua e fanau ma o 
latou aiga le lagolago atoa latou te manaomia ma o auaunaga e tali atu ai o loo tuuina 
atu i se auala lelei ma tuʻufaʻatasia.

Le tal ia ina soo se 

sauaga

Tulaga s i l i  ona Lelei 

mo le tamait i i t i

Lē fa ʻa i loga tagata

Taiala Faavae

E le taliaina e Samoa soo se ituaiga o sauaga, sauaina, tuulafoai po o le 
faatautala o fanau, i soo se nofoaga ma soo se tulaga.

O le saogalemu, soifua manuia ma le tulaga e sili ona lelei mo le tamai-
titi e sili ona faʻamuamua. O lona uiga, i le tali atu i se tamaititi sa sauaina o 
le tiute muamua o le puipuia o le tamaititi ma ave le faamuamua i le mea e 
sili mo ia nai lo o isi. O lona uiga foi, e iai taimi e manaʻomia ai le faatinoina o 
gaoioiga e puipui ai se tamaititi, tusa lava pe feteʻenaʻi ma le mea o loo manao 
i ai le tamaititi le tuuina atu o le ona matua ma lona aiga. O le tiute autu, o le 
puipuia o le tamaititi.

Soʻo se tamaititi, e tatau ona mauaina avanoa tutusa ma le talafeagai, 
tusa lava poʻo le a le latou itupa, ituaiga, lotu, matua, aafiaga tumau o le 
soifua, tagatanuʻu, poʻo seisi vaega ese. E tatau foi i faalapotopotga o loo 
tuuina atu auaunaga ona mautinoa o a latou talitonuga, manatu ma amio 
e le faalavelave i taimi o polokalame ma tamaiti. O lona uiga foi, afai e iloa 
ma masani i latou o loo tuuina atu auaunaga i le tamaititi po o ona matua, e 
tatau ona tutusa ma talafeagai le auala latou te taulimaina ai le mataupu afai 
o le tulaga e sili ona lelei mo le tamaitiiti, tuu atu le mataupu i se isi tagata i 
totonu o le faalapotopotoga.

E le tatau i faalapotopotoga o tuuina atu auaunaga ona faailoga tagata 
pe faia ni faaiuga e faavae i luga o le ituaiga, itupa, ekalesia, matua, aafiaga 
tumau o le soifua, tagatanuu po o isi tulaga eseese. E tatau ona aoaoina tagata 
faigaluega ma lava le tomai i auala sili ona lelei e lagolagoina ai tama ma teine 
e ese latou tulaga ma auala faigata eseese e mafai ma o latou aafia ai i sauaga. 
O le a mafai ai foi ona lava le agavaa o faalapotopotoga o loo tuuina atu auau-
naga, lava le saunia ma le tapenaina e tuuina atu auaunaga o loo amanaiaina 
aia-tatau ma lagolago fanau e ese o latou tulaga o loo aafia i sauaga.

E tatau ona auai fanau i vaega uma o le faia o faaiuga e uiga i lo latou 
tausiga ma le puipuiga ma e tatau ona faamalosia i latou ao fagasolo le 

Auaunaga sauoo

Faa’auai  tamait i  ma 

maliega

mataupu. E tatau ona aofia tamaiti i taimi uma i talanoaga e uiga i le mea o loʻo 
tupu, tuʻu iai le avanoa e faasoa ai o latou manatu ma manaʻoga, ma mafaufau 
i mea nei peʻa faia ni faaiuga, ma mafaufau i o latou tausaga, tulaga gafatia ma 
tulaga o le matua. Peitaʻi, e le pei o tagata matutua, o le maliega a fanau e le 
manaʻomia e faia ai se talosaga e tuu atu i se isi faalapotopotoga le mataupu 
po o le faia o ni gaoioiga e puipuia ai i latou, ma e ono manaʻomia e faalapoto-
potoga ona lipotia se mataupu i le Vaega Puipuiga o Fanau (CPO) poʻo leoleo, 
tusa lava pe le malilie i ai le tamaititi ma le aiga. i tulaga e manaʻomia ai ona 
faia gaoioiga e le o gatasi ma manaʻoga o se tamaititi, o mafuaʻaga e tatau ona 
faʻamatalaina i le tamaititi.

O lona uiga o le tamaitiiti po o lana/lona aiga e le mafai ona toe faaui 
i tua pe aveesea foi se tagi pe afai ua uma ona faaoo i leoleo. O lenei faiga 
faʻavae na faia e faʻatonutonu ai le aʻafiaga a le tagata o loo aafia i sauaga/
tagata sa aafia i sauaga ona o le tagata solitulafono, o le taumafai o le aiga a 
le tagata solitulafono po o nisi e masani i ai e tauanau le tagata aafia/tagata 
sa sauaina e ave i tua lana faamatalaga po o lana tagi. 

O lenei mataupu faʻavae e manaʻomia ai faalapotopotoga o tuuina atu 
auaunaga o loo aofia i le tausiga ma togafitiga o se tamaititi e faʻaaloalo i 
le tulaga faalilolilo o le tamaititi ma puipuia faʻamatalaga na aoina e uiga i le 
tamaititi ma lona aiga. Ole faʻatauaina o le agatapuia o lona uiga foi e le tala-
noaina e le aufaigaluega ni mataupu ma aiga ma uo, poʻo isi tagata faigaluega 
e le manaʻomia ona iloa e uiga i le mataupu.

Pe a tupu se faʻalavelave faʻafuaseʻi faalenatura poʻo isi faʻalavelave 
faʻafuaseʻi, e manaomia e fanau se puipuiga faapitoa e mautinoa ai lo latou 
saogalemu ma le soifua manuia. E mafua ona, i taimi o faʻalavelave, e feagai 
fanau ma lamatiaga faʻateleina o sauaga, sauaina, tuulafoaʻi, faatautala ma 
vavaeʻese mai o latou aiga. O le saogalemu ma le puipuiga o tamaiti o se faʻa-
muamua i le puleaina ma le fuafuaina o faʻalavelave faʻafuaseʻi.

Faiga faavae e le-mafai ona 

toe ave i tua se tagi

Tulaga agatapuia

Puipuiga o fanau i 

taimi  o fa ʻa lavelave 

fa ʻafuaseʻ i

Fuafuaga Tusitusia o le 

Tausiga ma le Puipuiga

Malupuipuia ma le 

faasoaina o faamatalaga

Tautinoga Autu mo le Puipuiga o Fanau
Vaega Autu mo le Faagasoloina o Mataupu, taitaiina e le Vaega o 

Puipuiga o Fanau (CPOs): O le Matagaluega o Tina ma Tamaitai, Atinae o 
Afioaga ma Agafesootai ma lona Vaega o Puipuiga o Fanau (CPOs) o le a 
taitaia le suesuega ma le faatautaiga o faagasologa o mataupu mo mataupu 
uma e maualuga le lamatia o tamaiti o loo manomia le tausiga ma le puipuiga. 
O le a avea i latou ma taulaiga tutotonu e faatautaia mataupu mo fanau ma 
pe a talafeagai ai e tatau ona i ai i taimi o faatalatalanoaga ma isi matagaluega 
a le malo (faataitaiga o leoleo, faamasinoga ma auaunaga tau le soifua malo-
loina) mo mataupu e maualuluga le lamatia. Mai lea taimi i lea taimi o le a 
aoaoina ma tofia ni “tagata ofisa ua faatagaina mo le puipuiga o tamaiti” e 
faatino tiute o le puipuia o tamaiti i totonu o nuu ma afioaga. 

E tatau ona tofu tamaiti uma ma se fuafuaga tusitusia mo le tausiga 
ma le puipuiga, ua faamaonia e le Matagaluega o Tina ma Tamaitai, Atinae o 
Afioaga ma Agafesootai. O se Fuafuaga mo le Tausiga ma le Puipuiga o loʻo 
faʻamatalaina mai ai le lagolago ma le fesoasoani e manaʻomia e mautinoa 
ai le soifua manuia ma le puipuiga o le tamaitiiti ma tuʻuina atu ai matafaioi 
ma tiutetauave a faalapotopotoga taʻitasi ma tagata taʻitoʻatasi o le a aʻafia. 
E tatau ona aofia ai polokalame ua faatulagaina mo le tamaitiiti ma lona aiga.

E tatau ona faaaloalo ma puipuia le tulaga faalilolilo ma le faamamaluina 
o Tamaiti i taimi uma. O le malupuipuia o faamatalaga e taua aua e faamalo-
sia ai le saogalemu, talitonuina ma le faamalosia. O le solia o le tulaga agata-
puia e mafai ona lamatia atili ae se tamaitiiti ma isi i tulaga mafatia ma ono 
faaaliali atu ai le tamaitiiti i tauemuga, faauigaina sese o le mea moni ma/po 
o le faasese po o le faaaogaina leaga o faamatalaga. E mafai foi ona tupu mai 
ai lagona o le mafatia tele ma faavaivaia ai le faamalologa ma le faaleleia o le 
tamaitiiti. i le faataitaiga, o le faaaloalo i le agatapuia o lona uiga o le a:

•	 faia faatalatalanoaga i nofoaga e le faalauaiteleina ma e le mafai ona 
lagona mai ai e isi talanoaga; 

•	 faafesoaai faamatalaga i totonu ma fafo atu i se tulaga o le “manao-
mia ona silafia”, ma e na o i latou ma/po o faalapotopotoga o loo 
tuuina mai ai le fesoasoani;

•	 e tatau ona teuina malupuipuia faamatalaga o mataupu, ma o le 
faaaogaina ma le faalauiloaina atu o faamatalaga patino e uiga i se 
tamaitiiti o le a tapulaa i tagata e fitoitonu lava i le mataupu;

•	 e le mafai lava e ni tagata o loo tuuina mai le auaunaga ona tala-
noaina ni faamatalaga o le mataupu faatasi ai ma aiga po o uo, po o 
paaga e le o aafia i le mataupu;

•	 soo se tagata o le aiga ma afioaga o loo aofia i le suesuega po o 
talanoaga faaleaiga faalevaega e tatau ona toe faamanatu atu i ai le 
taua o le puipuia o le va tapuia o le tamaitiiti ma aua nei talanoa atu 
i se isi e uiga i mea na talanoaina;

•	 ua na o faamatalaga e le faailoaina atu o le a faasoaina atu i pepa o 
faamatalaga ma lipoti lautele– o mea e le aafia ai o mataupu o fono-
taga a le pulega pe afai e mafai o faaaoga faamatalaga o loo faaalia, 
ae mo na o le lagolagoina o faatinoga o mataupu.

O le galulue ma tamaiti, e taua foi mo tagata o tuuina atu le auaunaga ona 
talanoa sa’o mai e uiga i tapulaa o agatapuia. A’o le’i faatalanoaina po o le aumai 
o ni faamatalaga mai se tamaitiiti, e tatau i tagata o loo tuuina atu le auaunaga 

E tusa ai ma le Aiaiga 
Faavae o le Tausiga ma le 
Puipuiga o Fanau, o pisinisi 
uma ma faalapotopotoga 
o loo aafia i le tali atu 
i mataupu e puipuia ai 
fanau, ua malilie e usitaia 
tautinoga autu nei: 

Ia faaitiitia le aofai ma 

le umi o taimi o faatala-

noaga ma tamaiti

Faiga faaiuga e faavae i 

le maliega lautele

Tali vave atu

Faamalosia o le aiga ma 

fofō e faavae i le aiga

ona faamalamalama, i se gagana faigofie, lo latou matafaioi e lipoti le sauaina 
o se tamaitiiti. E le tatau i tagata o loo tuuina atu le auaunaga ona faia ni 
folafolaga faalilolilo lea e le mafai ona tausia ma e tatau ona faamalamalama i 
le tamaitiiti ma, pe afai latou te popole e uiga i le manuia po o le saogalemu o 
le tamaitiiti, ua i ai ia i latou se tiute e lipoti atu ai i le Vaega mo le Puipuiga o 
Fanau (CPO) ina ia mafai ona maua e le tamaitiiti le fesoasoani na te manaomia. 

E tatau i pisinisi uma ma tagata e tuuina atu le auaunaga ona nofouta 
i le taua o le faaitiitia o le aofia o taimi e faatalanoa ai se tamaitiiti po o le 
tuuina atu o ni fesili auiliili e uiga i se mea na tupu, i le tuuina atu pea lava 
pea o auiliiliga e uiga i ni mea mataga ma tiga na tutupu lea e mafai ona 
afaina atili ai le tamaitiiti. 

O le a ofoina atu e i latou e tuuina atu le auaunaga le lagolago faavave-
vave i fanau ma o latou aiga ma o le a latou faia le mea sili e tali atu ai i se 
mataupu o se tamaitiiti e manaomia le tausiga ma le puipuiga i se vave e mafai 
ai, ona o le faatuai ma le le vave maua o se tonu e ono atili oo ai se tamaitiiti 
i tulaga lamatia. Mo se faataitaiga, afai e oo atu se tamaitiiti i se falemai po o 
se ofisa o leoleo, e tatau ona taulima loa o ia i le taimi lava lea ma ia le faatuai.

I le tali atu i se tamaitiiti o manaomia le tausiga ma le puipuiga, o le a 
tuuina atu ai le faamuamua maualuga i le maua o se maliega faatasi ma le 
tamaitiiti, matua ma le aiga lautele e uiga i mea e manaomia ona fai e tausi-
sia ai le saogalemu o se tamaitiiti ma lagolago atu ai i le toe foi o le tamai-
tiiti i le manuia. i tulaga e talafeagai ai, o le a faaaoga ai fonotaga ma tagata 
o le aiga ina ia faaaofia malosi ai le aiga o le tamaitiiti ma tagata o le nuu i le 
fuafuaina o mataupu ma le faia o faaiuga. O poloaiga mo le puipuiga mai le 
faamasinoga o le a tele lava ina faaaoga i na’o tulaga ia e le o mafai ai ona 
maua se maliega, po o tulaga ia e alagatatau ai se poloaiga mo le puipuiga i 
tulaga e sili ona aoga mo le tamaitiiti.

O le siosiomaga sili ona lelei mo le vaaiga ma le tausiga o tamaiti o o 
latou lava aiga. i tulaga e mafai ma talafeagai ai, o le a tuu ai le faataua i le 
tuuina atu o le lagolago i matua po o e tausia se tamaitiiti e talanoaina ai ni 
faafitauli natia ae taua ma faamalosia ai lo latou gafatia ona tausi lelei le la 
tama, ia tuuitiiitia ai le aveesea o tamaiti mai o latou aiga ma nuu.6 O le avee-
sea o tamaiti mai o latou aiga ma nuu e fai lava si tiga, o lea la, o lenei mea 
e tatau ona faia i le na’o le tulaga lea e alagatatau ai mo lo latou saogalemu, 
puipuiga po o le mea e sili ona lelei (mo le tamaitiiti). i soo se tulaga e mafai 
ai, o le tagata na faia tulaga mataga e tatau ona aveese, ae le o le tamaitiiti.

Afai e ao ona aveesea se tamaitiiti mai lona aiga, e tatau ona ave le 
faamuamua i le tuuina atu o le tamaitiiti i le vaaiga a se tagata o le aiga po 
o isi tagata ua faamaonia e tuuina atu ai le tausiga e pei lava o le aiga. O le 
tausiga i nofoaga e faanonofo ai (o se malutaga po o fale mo tamaiti) o le a 
tele lava ina faaaoga mo na’o se tulaga le tumau pe faafuasei ma o se faati-
noga mulimuli lava lea pe afai ua le mafai e tagata o le aiga po o le nuu ona 
tausia le tamaitiiti.

Faamuamua e tuuina 

atu i  i tuaiga o tausiga 

e pei  lava o le a iga

6	 Tagai i le Faiga Faavae mo le Tausiga ma le Puipuiga o Fanau, itulau 9



O faalavefau i le puipuiga o se tamaitiiti e ao lava ona faaaloalogia ai le 
lagona laugatasia o le auai ma le ola ai faatasi ma tagata Samoa, ma o faiga sili 
ona lelei o le tausiga o se tamaitiiti e lagolagoina e le loaloa o tagata. O le tali 
atu i se tamaitiiti e manaomia le tausiga ma le puipuiga o le a taumafai lava ia 
faaaofia malosi ai ma faaaoga ai tagata o le aiga lautele o le tamatiiti, vaega o 
nuu ma le ekalesia i le lagolagoina o le tamaitiiti ma le aiga.

E taua lenei mea mo le tautua ina ia iloa ma faailoa ai tulaga e sili ona 
lelei mo le tamaitiiti ma ia mautinoa e le faalavefau ai le faaituau/faiā patino.

E ao i tagata uma e fia iloa gaoioiga a le faalapotopotoga ona tuuto atu ia 
mautinoa ua faatulaga ma faataatitia ia faiga talafeagai a faalapotopotoga ma 
ia avanoa punaoa e mafai ai e le aufaigaluega ona tali atu i tulaga o tamaiti e 
manaomia le tausiga ma le puipuiga.

O le a tali lava ma luiina tagata e faia gaoioiga mataga e amo le matafaioi 
mo a latou amioga. O i latou e tuuina atu le auaunaga o le a galulue i luga o 
auala o loo i ai nei mo le tali atu ma tali a le vaega o le faamasinoga o solitu-
lafono i tagata na faia gaoioiga mataga e ala i le vave gaoioi i ai. O le a faatau-
nuu e i latou e tuuina atu le auanaga o latou tiute i le aoina mai o faamaoniga 
mo mataupu o le puipuiga o le tamaitiiti e lagolago atu ai i le ofisa o faamasi-
noga o solitulafono. O lipoti a le falemai ma le manuia lautele ma fomu faale-
tulafono e ao ona faatumuina i le vave e mafai ai.

Ua i ai ia i latou uma e tuuina atu auaunaga se tiutetauave ia mautinoa, 
ao lei taulimaina soo se mataupu o le puipuiga o se tamaitiiti, ia tatau ona lava 
tapena lelei o latou tagata faigaluega i aoaoga faamasani autu ma le malama-
lama e manaomia e tuuina atu ai auaunaga lelei ma aoga i tamaiti ma o latou 
aiga. E fautuaina malosi ina ia faamaeaina e tagata uma e tuuina atu auau-
naga se polokalama faatulagaina o aoaoga faamasani e faaauupega ai i latou 
i le malamalamaaga autu taua ma tomai e tali atu ai i le puipuiga o le tamai-
tiiti ina ia ogatasi ai ma le Taiala lenei. O lenei mea ia mautinoa ai ua i ai ia i 
latou e tuuina atu le auaunaga ia le atamai ma tomai manomia e taulima lelei 
ai mataupu a tamaiti ma i se faiga e fetaui lelei ma tamaiti.

E ao i tagata uma e tuuina atu le auaunaga ona i ai se fuafuaga faataatia 
mo le malupupuia o tamaiti e fofola atu ai le tautinoga a le latou faalapotopo-
toga i le tausisia o le saogalemu o tamaiti ma faatinoga o le a faia e le faalapo-
topotoga ia mautinoa ai le saogalemu o tamaiti o e faaaogaina le latou auau-
naga pe nei mea ane fetaui i ai le faalapotopotoga ma lana aufaigaluega. O 
lenei mea e aofia ai siaki o ituaiga tagata e i ai le aufaigaluega uma e galulue 
ma tamaiti ma ia mautinoa ia sainia ma usitaia e le aufaigaluega uma se tula-
fono o amioga mo le puipuiga o fanau.

Ua i ai i faalapotopotoga le tiute tauave o le tuuina atu o le lagolago tala-
feagai i, ma faalauiloa le manuia o a latou tagata faigaluega i le taulimaina 
o mataupu o le puipuiga o tamaiti. O lenei mea atonu e faia i le tulaga o le 
vaavaaia, faamasani ma le aoaoina, faafaigofieina o le maua o auaunaga o le 
vaaia o le (faataitaiga, tuuina atu o fautuaga, ma vaega o tagata lagolago), ma 
le faalauiloaga o le vaaiga o le tagata lava ia (faataitaiga, taulimaina o le popo-
levale, malolo ma le sailiili malosi).

etus sinus, to ex erem eatur, sum 

sit pro ipis mollore rrorestotati ut 
experiat esedi quis as dolupis abor 

puipuiga o le tamait i i t i

Tiute o le Vaaiga



﻿
﻿

T A I A L A  M O  L E  P U I P U I G A  O  F A N A U

3 9

O laasaga nei o le a 
fa’amatalaina auala e 
fa’aaogaina e auaunaga ma 
fa’alapotopotoga e tali atu ai 
i ni mataupu masalomia pe 
fa’amaonia o lo’o a’afia ai fanau

Faasologa e Tali Atu ai i Mataupu tau  
i le Puipuiga o Fanau

O laasaga nei o le a fa’amatalaina auala e fa’aaogaina e auaunaga ma fa’alapotopo-
toga e tali atu ai i ni mataupu masalomia pe fa’amaonia o lo’o a’afia ai fanau. O le muli-
mulita’ia ma le tausisi i taualumaga nei e tāua tele ona o lo’o ō gatasi ma le faiga fa’avae 
i le puipuiga o fanau aemaise o ta’iala fa’avae o lo’o tā’ua i le vaega o lo’o i luga. E le 
gata i lea a’o le fa’amautinoa o lo’o:

•	 Puipuia fanau mai nisi fa’afitauli e ono tutupu;
•	 Fa’amautinoa o lo’o maua e le tamaititi ma lona aiga fesoasoani talafeagai uma;
•	 Fa’amautinoa le sologa lelei o galuega a fa’alapotopotoga ma auaunaga eseese. 

LAASAGA 1: Fa’ailoaina ma le Tali Vave atu i mataupu ripotia mai

O se tamaititi o lo’o saili fesoasoani e ono ripotia mai e so’o se auaunaga/pa’aga 
e pei o leoleo, o le aufaigaluega i falema’i, o faiaoga, o fa’afeagaiga ma fa’auluuluga o 
Ekalesia ma fa’alapotopotoga tuma’oti. 

Ia mautinoa e auaunaga ma tagata o lo’o tā’ua i luga le utagia ma tausisia o gaioiga 
nei pe a saili fesoasoani atu se tamaititi. 

 
1. Tu’uesea mai le tamaititi i se nofoaga saogalemu.

2. Fa’ailoa i le tamaititi galuega fesoasoani a le auaunaga.  

Fa’ailoa i le tamaititi galuega fesoasoani a le auaunaga, ina ia 
lagona le mafanafana o le tamaititi e fa’asoa atu ai. E fautuaina 
fo’i, a’o le’i fa’atalatalanoaina le tamaititi, e tatau ona fa’ama-
lamalama iai i se gagana faigofie le tiute o le auaunaga e 
ripoti ai mataupu tau sauaga pe a alia’e mai i le fa’atala-
talanoaga. Ia taumafai fa’alapotopotoga e fa’amalama-
lama i le tamaititi, lo latou tiute e ripoti ai i le vaega 
mo le puipuiga o fanau (CPO) ina ia maua e le tamai-
titi le fesoasoani o lo’o ia mo’omia. Ae ia mautinoa 
le fa’ailoa i le tamaititi la’asaga uma o le mataupu 
aemaise pe a fuafua e ripoti lana mataupu. 

O le ā lava le mea e te fia 
fa’asoa mai ai, ia e iloa ou te fesoasoani 

atu lava ia te oe.O mea uma fo’i e te fa’asoa 
maia ia te a’u, ou te lē fa’amatālā i se isi vagana 

ua e aumaia le fa’atagana. Ae e ui i lea, a iai lava fo’i 
so’u popolega ia te oe ona o se tulaga e ona lamatia ai 

lou ola, e iai lo’u tiute e ripoti lau mataupu i le vaega mo le 
puipuiga o fanau ina ia e maua le fesoasoani e pito sili na 
lelei ma talafeagai e soālaupule ai lou fa’afitauli. Ae aua 
e te popole, a fa’apea ua ou manatu e tatau ona ripoti 

lau mataupu i le vaega mo le puipuiga o fanau, o le 
a fa’ailoa atu pea ia te oe ina ia e nofo mala-

malama.
Fa’ata’ita’iga o le fa’amatalaga e fai i se tamaititi pe a o’o ina ripoti la

na m
ata

upu
.

Faasologa o le Tal i  Atu i  Mataupu tau Puipuiga o Fanau

3.	 Fa’ailoa ma vave saili se foma’i pe a iai ni manu'a tuga o le tamaititi. 
E mo’omia fo’i le iai o se isi o le fa’alapotopotoga e vaaia le tamaititi pe a ave i le falema’i.

4.	 Fa’amalamalama i le tamaititi i se gagana faigofie e talafeagai ma 
lona matua auaunaga eseese e ono maua ai e ia se fesoasoani. Fa’amatala 
i le tamaititi le isi la’asaga o le a soso’o i le mataupu ina ia mafai ona fa’ailoa mai ona 
ia fo’i lagona e uiga i la’asaga o lo’o totoe. Ia mautinoa le āmana’ia o lagona o le tamai-
titi ma ia faia fa’ai’uga sili ina ia saogalemu ai o ia. A fa’apea fo’i e lē finagalo le tamai-
titi e ripotia lana mataupu i le vaega mo le puipuiga o fanau, ia fa’amalamalama lelei 
iai le tāua o lea vaega aemaise le telē o le fesoasoani na te mauaina pe a ripotia lana 
mataupu.

5.	 A fa’apea o iai se tulaga e ono lamatia ai le soifua o le tamaititi  
(f.t. o lo’o fefe le tamatiti e toe fo’i i lona aiga ona o ni sauaga o lo’o a’afia ai o ia) ia mauti-
noa lona saogalemu:

•	 Vave fa’ailoa i le Ofisa o Leoleo po’o le Vaega mo le Puipuiga o Fanau;
•	 Fa’amautinoa o lo’o saogalemu le tamaititi ma ia iai lava se tagata faigaluega 

matua e vaaia o ia i taimi uma se’ia taunu’u atu le Vaega mo le Puipuiga o 
Fanau (CPO);

•	 A talafeagai, ia mautinoa le iai o se nofoaga saogalemu e ave iai le tamaititi e 
pei o se tagata o le aiga po’o le To’omaga mo ē Puapuagatia. 

Mo fanau Mo mataupu fa’anatinati ma mataupu e alia’e mai i taimi ua mae’a ai 
galuega, ia mautinoa le ripoti i le Ofisa o Leoleo ina ia mafai ona latou faia se galuega 
e puipuia vave ai le tamaititi. Ae ui i lea, a fa’apea lava ua ripotia i le Ofisa o Leoleo, ia 
mautinoa pea ua ripotia fo’i i le vaega mo le puipuiga o fanau (CPO) i le aso e soso’o ai 
ina ia mafai ona faia se fuafuaga tatau mo le tamaititi.

Mo fanau o lo’o i lalo ifo o le 18 tausaga, ia fa’amautinoa le tu’uina mai o le maliega 
a se matua se to’atasi po’o sē fo’i o lo’o tausia le tamatiti ina ia mafai ona togafitia le 
tamaititi pe aveesea fo’i i se to’omaga. A fa’apea e te’ena e matua, po’o le lē maua fo’i 
o se feso’ota’iga ma matua, ia fa’afeso’ota’i le Vaega mo le Puipuiga o fanau (CPO) po’o 
le Ofisa o Leoleo ina ia mafai ona latou aveesea fa’atulafonoina le tamaititi (Silasila i le 
Laasaga 3 o lo’o i lalo).

LAASAGA 2: Ripoti  ma Mataupu tu’uina atu i  le  Vaega mo le Puipuiga o Fanau 

A mā’ea ona tali atu i le mataupu, ia vave fa’ailoa ma ripoti le mataupu i le vaega 
mo le puipuiga o fanau (CPO). E tatau ona telefoni le vaega mo le puipuiga o fanau e 
fa’ailoa ai le mataupu. Ia mautiona fo’i le fa’aaogaina o fomu ripoti ma fomu fa’amatu’u 
mai le MWCSD e tu’uina atu i le Vaega mo le puipuiga o fanau mo fa’amaumauga o le 
mataupu (Silasila i le fa’apipi’i).

Manatua: E lē mo’omia se maliega mai le tamaititi po’o le matua e faia ai se ripoti po’o se 
fa’amatu’u (referral). O le tiute o auaunaga o le fa’amautinoa lea o le saogalemu fanau. A 
iai fo’i se tulaga e te’ena ai e matua se fesoasoani mo le tamaititi o lo’o mo’omia le fesoa-
soani, ia fa’atinoa pea le tiute o nei auaunaga. O le tiute fo’i o auaunaga le fa’amalama-
lama i fanau aemaise o ō latou aiga le tāua o le faia o ripoti o mataupu e maua ai fesoa-
soani aemaise i taimi ua fa’apopolea ai le auaunaga i le saogalemu o le tamaititi. 

Mo mataupu lē matuiā (e pei o manu’a lē tugā 
mai sauaga, po’o se popolega i le fa’atamala ma le 
tu’ulāfoa’i o fanau e se matua) e mafai e faiaoga, au 
faigaluega i le falema’i ma isi tagata faigaluega o lo’o 
faia galuega e feagai ma tamaiti ona soālaupule fa’afi-
tauli o le tamaititi o lo’o vaaia pe fa’amatalaina. O nisi 
o auala e mafai ai ona latou fesoasoani, o le faufautua 
lea i matua, po’o le saili fesoasoani lea i nisi ‘au aiga 
o le tamaititi, fa’afeagaiga, pulenu’u ma ta’ita’i i tua i 
afioaga. Ae e ui i lea, a fa’apea e iai se popolega e ono 
toe a’afia le ola saogalemu o le tamaititi, ia mautinoa 
le ripotia o lea mataupu i le Vaega mo le puipuiga o 
fanau (CPO).

Mataupu matuiā e TATAU ona ripotia i le 
Vaega mo le Puiupuiga o Fanau (CPO)

Pe a maua se tamaititi sa leiloa pe sa lafoa’ia

Manu’a matuiā (gau se ponaivi, ūgaoa le tino) e 
mafua mai sauaga

Se tamaititi ua a’afia i feusua’iga fai fa’amalosi

O se tamaititi/teineititi ua to pe aafia i faamai pipisi 
mai feusuaiga, o loo i ai se popolega e mafua mai i 
se faiga aiga e aunoa ma se maliega ma se isi tamai-
titi/teineititi e talitutusa o la

Pe a maua le fa’aaogaina fa’asolitulafono o se tamai-
titi e faia ni galuega tau feusua’iga (faatalitane, 
pueina o ata mataga) 

O se tamaititi fa’atau oloa i le taulaga ma luga o 
auala i le po

O se tamaititi o lo’o saili fesoasoani po’o ua tu’ua i 
se apitaga

O se tamaititi o lo’o fa’amalosia le fa’aipoipo po’o 
lo’o taumafai fo’I ona matua e fa’amalosia lona fa’ai-
poipo a’o le’i atoa lona 15 tausaga. 

O se tamaititi o lo’o a’afia i ni fefaatauaiga faasolitu-
lafono mo feusuaiga 

Ua tuua e le tinā le aiga ona o sauaga sa a’afia ai o 
ia. Ae ua tu’ua lana fanau fa’atasi ma lē sa fa’atinoina 
sauaga. A iai se popolega i le saogalemu o le fanau, 
ia vave ripotia le mataupu. 

Ua finagalo le tinā e toe fo’i i lona to’alua o lo’o 
fa’atinoina sauaga ma ave lana fanau. E ono telē se 
popolega i le saogalemu o le fanau.

Mataupu e ono ripotia i le Vaega mo 
le Puipuiga o Fanau

A fa’apea e iai ni popolega i le saogalemu o le 
tamaititi ona o ni mataupu e pei o le:

O sauaga pa’itino lē matuiā po’o le fasi a le 
matua ina ia a’oa’i

Sauaga o lagona

O le fa’atamala po’o le lē amanaia o le fanau

O le taumafa ‘ava o fanau i lalo ifo o le 18 
tausaga

O se tamaititi o lo’o vaaia sauaga i totonu o 
lona aiga

O mataupu matuiā uma e 

a’afia ai fanau, o le a gafa ma le 

Vaega mo le Puipuiga o fanau 

(CPO) i le MWCSD ina ia mafai 

ona faia se fa’atalatalanoaga 

ma se suesuega i le mataupu. 

LAASAGA 3: Fa’atinoina e le vaega mo le puipuiga o fanau se iloiloga 

Pe a o’o atu se mataupu o se tamaititi o lo’o mana’omia le puipuiga (I totonu o 
le 24 -72 itula). A fa’apea e faia le iloiloga ma o lo’o mana’omia e le tamaititi le fesoa-
soani i se taimi vave, o le a tali vave atu iai le Vaega mo le Puipuiga o Fanau (CPO).  
O le mafua’aga o lea iloiloga ina ia:

•	 Iloa le matuiā o le mataupu;
•	 Ina ia iloa gaioiga e mana’omia i se taimi vave;
•	 Le umi e mana’omia ona fa’atinoina ai gaioiga.

A fa’apea fo’i e iloa e le vaega mo le puipuiga o fanau o lo’o mana’omia e le tamaititi:
•	 Se to’omaga po’o se fale e fa’amautu ai ina ia saogalemu ai;
•	 Le aveesea fa’atulafonoina o le tamaititi o lo’o lamatia lona ola mai lona aiga 

ma ona matua;
•	 Le feso’ota’i o le tamaititi ma auaunaga e maua ai fesoasoani e pei o le vaaia 

o manu’aga ma le soifua maloloina aemaise o le fesoasoani tau le mafaufau 
(Mental health assessment & counselling);

•	 Le ripotia o le mataupu i leoleo ina ia maua mai ai se fesoasoani i le mataupu .

A iai se mataupu o lo’o te’ena ai e matua le aveesea o se tamaititi, e iai le tiute o 
le vaega mo le puipuiga o fanau (CPO) ma le Ofisa o Leoleo e aveesea fa’atulafonoina 
ai lea tamaititi pe afai o lo’o lamatia lona ola/saogalemu.7 A fa’apea fo’i e aveesea e le 
Ofisa o Leoleo le tamaititi, e mana’omia lo latou avea o le tamaititi i se to’omaga po’o 
seisi tagata o le aiga sei’a fa’afeso’ota’i le vaega mo le puipuga o le fanau (CPO) e faia 
le mataupu. O fanau uma ua i lalo o le puipuiga a le to’omaga po’o le va’ava’iga a se 
tagata o le aiga mo se taimi lē tumau, o lo’o i lalo fo’i o le puipuiga a le Ofisa Sili o Pulega 
(CEO) a le MWCSD. O le tiute a le MWCSD, o le faia lea o fuafuaga o se nofoaga e 
nofo saogalemu ai le tamaititi. 

LAASAGA 4a: Iloiloga e ala i fa’atalatalanoaga ma le fuafuaga mo mataupu 

A fa’apea ua mae’a ona fa’amalieina vaega mo’omia vave mo le mataupu, o le a faia 
se iloiloga e ala i fa’atalatalanoaga e le vaega mo le puipuiga o fanau (CPO) e iloa ai le 
tulaga o lo’o iai le aiga ma le fale o lea tamaititi. O nei iloiloga e aofia ai le:

•	 Asia lea o le fale ma le aiga o le tamaititi;
•	 Fa’atalatalanoaga o le tamaititi, o matua, po’o seisi lava o lo’o iloa le tamaititi;
•	 Fesiligia le saogalemu o le tamaititi i totonu o lona aiga ma lona fale;
•	 Sa’ilia o fa’amatalaga mo’omia ma aiga ma auaunaga e uiga i le tamaititi ma 

lona aiga
O le a tapena fo’i e le vaega mo le puipuiga o fanau (CPO) se fonotaga e uiga i le 

mataupu mo le aiga po’o auaunaga fo’i ina ia mafia ona talanoaina fuafuaga tatau mo le 
mataupu. E tatau ona faia lea fonotaga i totonu o le 1 pe 2 vaiaso talu ona maua le ripoti. 

7	 I le taimi nei, e mafai ona aafia le CPO e puipui se tamaititi e ala i le faia o se talosaga e fai ma sui o le 
tamaititi mo se Pepa Faatonu Le Tumau mo le Tausiga ma le Puipuiga o Fanau i lalo o le Tulafono mo le 
Saogalēmū o le Aiga, pe faia se talosaga faʻanatinati mo le vaʻaiga o fanau i lalo o le Tulafono a Tamaiti. O 
le taimi lava e pasia ai le Tulafono mo le Tausiga ma le Puipuiga o Fanau, o CPOs ma leoleo o le a i ai le 
malosiʻaga e ulufale ai i soʻo se fale poʻo se nofoaga ma aveʻese se tamaititi (e aunoa ma se tusi saisai) pe 
a fai e talitonu o le tamaititi ua i ai i se tulaga lamatia. E taau loa i le CPO, i se taimi vave e mafai ai, ona 
maua mai se faatonuga le tumau mo le tausiga ma puipuiga o fanau mai le faʻamasinoga.

O le a talanoaina foi e le vaega mo le puipuiga o fanau (CPO) fa’atasi ma le tamai-
titi auaunaga talafeagai ma tagata o le aiga e mana’omia i lea fonotaga. O nei auau-
naga ma tagata e aofia ai matua, au aiga, faiaoga, faifeau po’o tagata lotu, o pulenu’u 
ma matai, ma nisi lava tagata. 

O le a fa’aaogaina le fonotaga ma le aiga, e galulue fa’atasi ai le vaega mo le 
puipuiga o fanau e faia ni fuafuaga tatau mo le tamaititi ina ia amanaia ai ona aia tatau 
ma lona saogalemu.

Ia fa’amautinoa o fuafuaga uma:
•	 O lo’o tusitusia;
•	 Ua pasia e le Ofisa Sili o Pulega (CEO a le MWCSD);
•	 O lo’o ta’ua ai le mata’ituina o le fuafuaga.

A fa’apea e le mafai ona faia se maliega a le aiga, o lo’o amanaia ai aia tatau ma le 
saogalemu o le tamaititi, fa’aaoga le Laasaga 4E.

LAASAGA 5: Fa’at inoina,  Mata’ i tuina ma le toe I lo i lo ina 
o Fuafuaga mo Fanau

O le Faiga Fa’avae o lo’o Puipuia Fanau o lo’o ta’ua mai ai le fa’atauaina o le iai o 
se fuafuaga ua malilie ai le tamaititi ma lona aiga. Ae e ui i lea, e iai lava le malosiaga o 
le Vaega mo le Puipuiga o fanau, e faia ni fa’ai’uga tatau mo le saogalemu pe a tāpa se 
Poloaiga mo le Puipuiga o le fanau mai le fa’amasinoga.8 E tāpa nei poloaiga pe a:

•	 Le mafai ona ausia se maliega a le aiga i se fuafuga mo le puipuiga o le tamaititi;
•	 Mautinoa le Vaega mo le Puipuiga o Fanau (CPO) e lē saogalemu le tamaititi i le 

fuafuaga ua malilie iai le aiga;
•	 E le’i mulimulita’ia e le aiga tu’utu’uga o le maliega po’o le fuafuaga;
•	 E le’o amanaia aia tatau ma le saogalemu o le tamaititi i fuafuaga.
O le talosagaina o Poloaiga mo Puipuga (Protection Orders) e faia lea e le Vaega mo 

le Puipuiga o fanau (CPO), fa’atasi ma le maliega a le Ofisa Sili o Pulega a le MWCSD.  
E mana’omia ripoti ma fuafuaga mo le tamatiti ina ia mafai ona faia le talosaga.

8	 I lalo o tulafono o iai nei, e mafai e CPOs ona talosagaina se Pepa Faatonu mo le Puipuiga e fai ma sui o 
le tamaititi e tusa ai ma le Tulafono o le Saogalēmū o le Aiga, ma/poʻo se poloaʻiga puipuia e tusa ai ma 
le Tulafono a Tamaiti. O le taimi lava e pasia ai le Tulafono mo le Tausiga ma le Puipuiga o Fanau, o le a iai 
le pule a le CPO e apalai ai i le faʻamasinoga mo se pepa faatonu mo le puipuiga, faʻatasi ai ma aiaiga e 
faʻatatau i le vaʻavaʻaia, faʻafesoʻotaʻi, taofia ma le tausiga o le tamaititi.

O le vaega mo le Puipuiga o Fanau (CPO) o le a gafa ma le fa’avasegaina o pepa 
fa’amatu’u mai auaunaga aemaise le ta’ito’alua o fanau ma ona matua i fonotaga fa’ata-
tau i le mataupu ma pa’aga ina ia fa’amautinoa le mulimulita’ia e auaunaga, fuafuaga ua 
mae’a ona malilie uma ai ma le tamaititi ma lona aiga. 

Ia fa’amautinoa le mulimulita’i e auaunaga uma le fuafuaga ua malilie uma ai le vaega 
mo le puipuiga o fanau (CPO), le tamaititi aemaise lona aiga. Ma ia mautinoa le ripotia 
mai o ni suiga fou o le fuafuaga i le vaega mo le puipuiga o fanau (CPO). 

O le vaega mo le puipuiga o fanau (CPO) o le a gafa ma le mata’ituina o le fa’atinoga 
o le fuafuaga e puipuia ai fanau aemaise tu’utu’uga ua fa’atonuina mai e le fa’amasinoga. 
E le gata i lea, o le matafaioi fo’i a le vaega mo le puipuiga o fanau (CPO) le fa’amau-
mauina o le sologa o le mataupu aemaise le faia ni suiga talafeagai pe a mae’a ona tala-
noaina ma auaunaga.

LAASAGA 4e: Talosaga mo se Poloaiga mo le Puipuiga o Fanau 
(Care & Protect ion Order)

Faailoa pe saili fesoasoani 
mai fanau o loo manaomia 
le tausiga ma le puipuiga

Vaega mo le Puipuiga o fanau, tagata 
faigaluega faafomai, faiaoga, aiga, 
uo, tagata o le sosaiete ma isi

Fa’ailoaina ma le Tali Vave atu I mataupu ripotia mai

Ia avanoa fesoasoani mo 
faalavelave, fesoasoani 
muamua, ia mautinoa o 
loo soagalemu le tamaitiiti

LAASAGA 1

Fa’atinoina, Mata’ituina ma le toe 
Iloiloina o Fuafuaga mo Fanau
Faatulaga e le alii/Tamaitai ofisa mo 
le puipuiga o fanau faasinoga, siaki 
ma faamaopopo auaunaga manao-
mia

 

AUALA FAASINO 
MO LE PUIPUIGA O FANAU

Ripoti ma Mataupu 
tu’uina atu I le Vaega mo 
le Puipuiga o Fanau
Mataupu mātuiā tau sauaga 
pa’itino, sauaga matagā ma 
le faaaogaina sese o le paoa e 
tatau ona ripoti i le Vaega mo 
le puipuiga o fanau

LAASAGA 2
Fa’atinoina e le vaega mo le 
puipuiga o fanau se iloiloga
Iloilo le tulaga lamatia ma vave faatino 
fesoasoani mo manaoga o le tamaititi

LAASAGA 3

Iloiloga e ala I fa’atalatalanoa-
ga ma le fuafuaga mo mataupu

• Faatino e le Vaega mo le puipuiga o 
fanau le iloiloga mae'ae'a

• Fa’atulagaina e le Vaega mo le 
puipuiga o fanau se fonotaga ma 
paaaga o loo ofoina auaunaga mo le 
mataupu po’o se fonotaga ma le aiga 
ina ia faamautinoa se maliega aua se 
fuafuaga mo le tausiga ma le puipuiga 
o le tamaitiiti

LAASAGA 4a LAASAGA 4e
Talosaga mo se Poloaiga mo le 
Puipuga o tamaititi (Care & 
Protection Order)
• E mafai ona talosagaina e le Vaega mo le 
puipuiga o fanau se poloaiga mo puipuiga pe a
• Leai se maliega e maua
• le fuafuaga ua faatua mai/fuafuaina e le aiga 
e le lava e puipui ai le tamaitiiti
• e le’i mulimuli le aiga ile fuafuaga ua malilie iai
• e le saogalemu/faatauaina le lelei o le tamaiti-
ti, po’o le a lava seisi mafua’aga e le tatau ai 
ona iai se fuafuaga mo le puipuiga ma le 
tausiga o le tamaitiiti

Afai e le o saogalemu/ o 
lamatia le tamaitiiti: 
• Ia mautinoa o loo malupui-
puia le tamaitiiti ae lei taunuu 
leoleo/ tagata ofisa aua le 
puipuiga o fanau
• Ia mautinoa o loo malupuipuia 
le tamaitiiti ae lei taunuu leoleo/ 
Vaega mo le puipuiga o fanau

• Faailoa/ logo leoleo pe a fai e 
leo ni itula faigaluega/ faaiu o 
le vaiaso

E tatau i le Vaega mo le Puipuiga o Fanau 
o fanau:
• Ona faamautinoa le faatinoina togafitiga/sue-
suega faafomai ma ua iai se fetuunaiga mo se 
galuega faapapa’i mo le ua aafia

E mafai e le Ofisa o leoleo/Vaega mo le 
puipuiga o fanau ona: 
• Ave le tamaitiiti i se nofoaga saogalemu I taimi 
e manaomia ai/ faalavelave faafuasei tusa lava 
pe le malilie ai matua 

• Mautinoa le iai/maua o se poloaiga o puipuiga 
le tumau

TATAU ONA 
FAATINO I 
LE TAIMI 

VAVE 

TATAU ONA 
FAATINO 

TOTONU O 
LE 24 – 72 

ITULA

TATAU ONA 
FAATINO I 
TOTONU O 

LE 1 – 2 
VAIASO 

MO MATAUPU  
MATUIĀ / 

FAANATINATI

LAASAGA 5

CPO

O Matafaioi ma Tiute o e Galulue 
i le Puipuiga o Fanau
Vaega Maoti mo le Atina’e o Afioaga 

O le vaega lenei e aofia ai le Matagaluega o Tina ma Tamaitai, Atinae o Afioaga 
ma Agafesootai ma faalapotopotoga uma i afioaga ma ekalesia ma faalapotopotoga-
tuma’oti.

O matafaioi ma tiute nei o 
Matagaluega, Fa’alapotopotoga 
Tuma’oti & Tagata Ta’ito’atasi i le 
puipuiga o fanau. 

Matagaluega o Tina ma Tamaitai, Atinae o Afioaga ma Agafesootai
O le Matagaluega o Tina, Tama’ita’i, Atina’e o Afioaga ma Agafeso’ota’i – (e taula-

mua ai le vaega mo le puipuiga o fanau), o tiute ma matafaioi e aofia ai:

•	 Fa’amalamalama ma fa’afaigofie le galulue so’oso’o tau’au o auaunaga ina ia 
mafai ona tali atu i mataupu mo le puipuiga o fanau;

•	 Fa’atinoina polokalame i tua i nu’u ma afioaga e feso’ota’i ma galulue fa’atasi ai 
afioaga ma fa’amalosia le tiute o ta’ita’i e tali atu ai i mataupu mo le puipuiga 
o fanau; 

•	 Taulimaina o ripoti e fa’amatu’u atu e auaunaga mo mataupu o se tamaititi o 
lo’o mana’omia se fesoasoani po’o le puipuiga. Ta’imua i le mata’ituina ma le 
fa’atinoina o fuafuaga mo le mataupu e pei o le: 

- fa’atinoina lea o se iloiloga i le mataupu mo fa’amatalaga e fesoasoani ai 
i le mataupu; 

- aveesea fa’atulafonoina o se tamaititi o lo’o mana’omia le fesoasoani; 

- faufauina lea o se fuafuaga fa’atasi ma le tamaititi amaise lona aiga e 
fesoasoani ai i le mataupu; 

- talosagaina o se Poloaiga mo le Puipuiga o le tamaititi (Protection Order); 

- mata’ituina le fa’atinoina o le fuafuaga mo le mataupu aemaise o le 
Poloaiga mo le puipuoga o le tamaititi.

•	 Fa’amautinoa o lo’o lava le tomai ma le agava’a o i latou uma o le a galulue i 
le vaega mo le puipuga o fanau, ina ia mafai ona fa’atinoina lelei o latou tiute 
ma matafaioi;

•	 Resitala ma asiasi uma fa’alapotopotoga tuma’oti, auaunaga, ma sosaiete o 
lo’o galulue i le puipuiga o fanau. 

G O V E R N M E N T

Faailoa pe saili fesoasoani 
mai fanau o loo manaomia 
le tausiga ma le puipuiga

Vaega mo le Puipuiga o fanau, tagata 
faigaluega faafomai, faiaoga, aiga, 
uo, tagata o le sosaiete ma isi

Fa’ailoaina ma le Tali Vave atu I mataupu ripotia mai

Ia avanoa fesoasoani mo 
faalavelave, fesoasoani 
muamua, ia mautinoa o 
loo soagalemu le tamaitiiti

LAASAGA 1

Fa’atinoina, Mata’ituina ma le toe 
Iloiloina o Fuafuaga mo Fanau
Faatulaga e le alii/Tamaitai ofisa mo 
le puipuiga o fanau faasinoga, siaki 
ma faamaopopo auaunaga manao-
mia

 

AUALA FAASINO 
MO LE PUIPUIGA O FANAU

Ripoti ma Mataupu 
tu’uina atu I le Vaega mo 
le Puipuiga o Fanau
Mataupu mātuiā tau sauaga 
pa’itino, sauaga matagā ma 
le faaaogaina sese o le paoa e 
tatau ona ripoti i le Vaega mo 
le puipuiga o fanau

LAASAGA 2
Fa’atinoina e le vaega mo le 
puipuiga o fanau se iloiloga
Iloilo le tulaga lamatia ma vave faatino 
fesoasoani mo manaoga o le tamaititi

LAASAGA 3

Iloiloga e ala I fa’atalatalanoa-
ga ma le fuafuaga mo mataupu

• Faatino e le Vaega mo le puipuiga o 
fanau le iloiloga mae'ae'a

• Fa’atulagaina e le Vaega mo le 
puipuiga o fanau se fonotaga ma 
paaaga o loo ofoina auaunaga mo le 
mataupu po’o se fonotaga ma le aiga 
ina ia faamautinoa se maliega aua se 
fuafuaga mo le tausiga ma le puipuiga 
o le tamaitiiti

LAASAGA 4a LAASAGA 4e
Talosaga mo se Poloaiga mo le 
Puipuga o tamaititi (Care & 
Protection Order)
• E mafai ona talosagaina e le Vaega mo le 
puipuiga o fanau se poloaiga mo puipuiga pe a
• Leai se maliega e maua
• le fuafuaga ua faatua mai/fuafuaina e le aiga 
e le lava e puipui ai le tamaitiiti
• e le’i mulimuli le aiga ile fuafuaga ua malilie iai
• e le saogalemu/faatauaina le lelei o le tamaiti-
ti, po’o le a lava seisi mafua’aga e le tatau ai 
ona iai se fuafuaga mo le puipuiga ma le 
tausiga o le tamaitiiti

Afai e le o saogalemu/ o 
lamatia le tamaitiiti: 
• Ia mautinoa o loo malupui-
puia le tamaitiiti ae lei taunuu 
leoleo/ tagata ofisa aua le 
puipuiga o fanau
• Ia mautinoa o loo malupuipuia 
le tamaitiiti ae lei taunuu leoleo/ 
Vaega mo le puipuiga o fanau

• Faailoa/ logo leoleo pe a fai e 
leo ni itula faigaluega/ faaiu o 
le vaiaso

E tatau i le Vaega mo le Puipuiga o Fanau 
o fanau:
• Ona faamautinoa le faatinoina togafitiga/sue-
suega faafomai ma ua iai se fetuunaiga mo se 
galuega faapapa’i mo le ua aafia

E mafai e le Ofisa o leoleo/Vaega mo le 
puipuiga o fanau ona: 
• Ave le tamaitiiti i se nofoaga saogalemu I taimi 
e manaomia ai/ faalavelave faafuasei tusa lava 
pe le malilie ai matua 

• Mautinoa le iai/maua o se poloaiga o puipuiga 
le tumau

TATAU ONA 
FAATINO I 
LE TAIMI 

VAVE 

TATAU ONA 
FAATINO 

TOTONU O 
LE 24 – 72 

ITULA

TATAU ONA 
FAATINO I 
TOTONU O 

LE 1 – 2 
VAIASO 

MO MATAUPU  
MATUIĀ / 

FAANATINATI

LAASAGA 5

CPO

Aiga Potopoto, Afioaga ma Ekalesia
O ‘au aiga, matai, ta’ita’i o nu’u ma afioaga, aemaise fa’alapotopotoga a Ekalesia, o nisi 

nei o tagata e ono fesoasoani fo’i i le puipuiga o fanau. O ‘au aiga, ta’ita’i o nu’u ma afioaga 
aemaise Ekalesia e mafai ona:

•	 Vave tali atu ma fofo se fa’afitauli o se tamaititi o lo’o masalomia a’o le’i matuia 
ma faigata le mataupu e ala i le faufautua, fa’amanatu, fa’asoa aemaise le 
tu’uina atu o fesoasoani tau tupe pe a mana’omia; 

•	 Ripoti ma saili le fesoasoani a le vaega mo le puipuiga o fanau (CPO) po’o le 
Ofisa o Leoleo i ni mataupu o lo’o masalomia ai le sauaina o se tamaititi, po’o 
le fa’atamala o se matua i le tausiga o se tamaititi po’o le fa’aaogaina fa’asolitu-
lafono lea o le tamaititi e fa’atino ai galuega. i mataupu o lo’o vave mana’omia 
ai le puipuiga o se tamaititi, e fautuaina le feso’ota’i muamua o le Ofisa o 
Leoleo;

•	 Auai i fa’atalatalanoaga a aiga o le a fa’atinoina ma le vaega mo le puipuiga o 
fanau (CPO) i le faufauina o ni fuafuaga mo le puipuiga o fanau; 

•	 Fesoasoani ma āsia le tamaititi ma lona aiga e pei ona malilie ai i le fuafuaga 
mo le mataupu (plan) pe a toe fo’i atu i lo latou afioaga. Fesoasoani fo’i e 
ala i le faufautua i matua, fesoasoani i le soalaupulega o fa’afitauli o le aiga, 
aemaise o le vaaia lea o le tamaititi ma lona aiga. E le gata i lea o ‘au aiga o le 
a iai i le tapenaga o lenei fuafuaga ma le vaega mo le puipuiga o fanau o le a 
iai fo’i lo latou tiute e tausia ai le tamaititi pe a lē mafai ona toe fo’i i lona aiga. 

•	 Fa’amautinoa o lo’o mulimulita’ia tu’utu’uga o le fuafuaga ma fa’ailoa i le vaega 
mo le puipuiga o fanau pe afai e le’o usita’ia ma o lo’o lamatia lava le saoga-
lemu o le tamaititi;

•	 Auai i le iloiloga o le mataupu ma fesoasoani i le vaega mo le puipuiga o fanau 
i ni fa’amatalaga po’o ni fa’amaumauga e ono mo’omia mo le mataupu. 

Apitaga 
I le taimi nei, o lo’o iai apitaga ua mae’a ona resitalaina ma fa’atulafonoina i totonu 

o Samoa mo fanau e le mafai ona toe fo’i i o latou aiga. O le fa’avae mo le Puipuiga o 
Fanau o lo’o fa’ataua ai le mulimulita’ia uma e ‘au aiga, fa’alapotopotoga po’o auaunaga 
o lo’o iai apitaga mo fanau ta’iala nei ina ia mafai ona toe fo’i le tamaititi i lona aiga. E 
tatau i apitaga ona: 

•	 Tatala le apitaga mo fanau o lo’o mana’omia le fesoasoani i lalo o le va’ava’aiga 
a le vaega mo le puipuiga o fanau;

•	 Fa’ailoa i le vaega mo le puipuiga o fanau i se taimi vave pe a iai se tamaititi 
ua ave i se fale apitaga ma ia mautinoa le iai o le fa’atagana mai le vaega mo 
le puipuiga o fanau e nofo ai le tamaititi i lea apitaga. E aofia ai tamaiti o lo’o 
o fa’atasi ma o latou tina;

•	 Auai i le fa’atalanoaina o le mataupu fa’atasi ma auaunaga pe a mo’omia mai e 
le vaega mo le puipuiga o fanau; 

•	 Resitala i le Matagaluega o Tina ma Tamaitai, Atinae o Afioaga ma Agafeootai, 
ma ia mulimuli i ta’iala ua fa’ata’atitia; 

•	 Ia iai ni ta’iala e fa’amautinoa ai le saogalemu o galuega e fa’atinoina e fanau.

G O V E R N M E N T

Fa’alapotopotoga Tuma’oti 
O le a galulue fa’atasi le Matagaluega o Tina ma Tamaitai, Atinae o Afioaga ma Agafe-

sootai, o fa’alapotopotoga tuma’oti, o sosaiete ma fa’alapotopotoga a Ekalesia e fesoasoani 
atu i mataupu e fa’atatau i le puipuiga o fanau. O galuega fesoasoani e aofia ai le fa’atalata-
lanoaga, o le soalaupulega o fa’afitauli ma isi auaunaga e mafai ona fesoasoani atu ai i fanau 
ma o latou aiga. O matafaioi ma tiute o fa’alapotopotoga nei e aofia ai:

•	 Fa’amalosia o le ripotia i le vaega mo le puipuiga o fanau o mataupu matuiā ma 
mā’ale’ale uma;

•	 Auai i fonotaga a pa’aga ma auaunaga e galulue fa’atasi ai ma le vaega mo le 
puipuga o fanau aemaise le tamaititi e faufau se fuafuaga (plan) e fesoasoani ai i 
le fa’atinoina o galuega mo le mataupu;

•	 Fa’atinoina asiasiga ma fesoasoanai e pei ona malilie ai i fuafuaga mo le tamai-
titi ma lona aiga. O fesoasoani nei e aofia ai le fa’atalatalanoaga ma le faufautua 
fa’aleagaga, asia o le aiga o le tamaititi ma fesoasoani tau meaalofa pei o tupe, 
meaai, lavalava ma isi;

•	 Iai o ni ta’iala e mafai ona ta’ita’ia ai galuega ma fa’amautinoa le saogalemu o fanau 

i galuega uma o le a fa’atinoina e le au faigaluega. 

Vaega Maoti a le Tulafono ma le Amiotonu
E lua auaunaga i lalo o le lala maoti lenei o loo ta’ua i le vaega lenei; o auaunaga 

faa leoleo ma le Faamasinoga.

Auaunaga faa Leoleo
I Samoa lava ia, e pei ua masani o leoleo lava le uluai sulufaiga e faasino iai mataupu 

tau i le saogalemu o fanau. O lea e taua tele ai le matafaioi a leoleo i le mataituina o le 
saogalemu o fanau, o le tuliloaina o tagata e faia sauaga, faatasi ma le faamautinoaina 
le faaauau ona maua e fanau ua aafia o le lagolago ma le fesoasoani talafeagai. Mo le 
tali atu i mataupu mo le saogalemu o fanau, o vaega nei e faatinoina e leoleo; Vaega 
Maoti a le Tulafono ma le Amiotonu:

•	 Suesue maeaea ripoti uma o sauaga faasaga i fanau, ia faaogaina ai metotia o 
suesuega faatalanoa e talafeagai mo fanau;

•	 Faatino vave gaioiga talafeagai pe afai e moomia, ina ia mautinoa le saoga-
lemu ma le manuia o le tamaititi o aafia;

•	 Logo vave le Vaega mo le Puipuiga o Fanau (CPO) e uiga i soo se mataupu e 
alia’e mai ai se aafiaga o se tamaititi i sauaga, tuulafoaina ma sauaga faatau-
tala, tusa lava pe le’i faia ni moliaga faaletulafono;

•	 Afai e mafai ma talafeagai, ia auai le Vaega mo le Puipuiga o Fanau (CPO) i le 
taimi o le suesuega faatalanoa;

•	 Ia iai se tagata matua e talitonuina e le tamaitiiti i le taimi o le faatalanoaga;

•	 Galulue faatasi ma le Vaega mo le Puipuiga o Fanau (CPO) i le aveeseina mai 
lava o se tamaitiiti mai i se vaega poo se nofoaga ua matauina ua le saoga-
lemu mo ia;

G O V E R N M E N T

G O V E R N M E N T

•	 Fesoasoani mo le tuuina atu o se auaunaga faasoifuamaloloina poo se 
suesuega faafomai mo le tamaitiiti pe a moomia; ma ia iai ni isi poo se tasi o 
le auaunaga e agai faatasi ma le tamaititi i le falemai;

•	 Logo matua poo le o loo vaaia le tamaititi faapea le Vaega mo le Puipuiga o 
Fanau (CPO) i le gasologa o le mataupu; e aofia ai ma le vave ona logo pe a 
taofia faaletulafono pe tatalaina foi i tua le o loo tuuaia;

•	 Faamautinoa o gaioiga uma a tagata faigaluega uma o loo taulimaina le 
mataupu faatasi ai ma i latou o loo molimau, o loo faatinoina i le tulaga e 
aupito sili ona talafeagai mo le tamaititi, ia sosolo i taiala talafeagai mo fanau 
ma ia le avea ma ala e toe faaono oo ai le tamaititi i se isi aafiaga;

•	 Auai i se faatalanoaga e valaau e le Ofisa Sili o Pulega poo le Vaega mo 
Puipuiga o Fanau a le Matagaluega o Tina ma Tamaitai, Atinae o Afioaga ma 
Agafesootai, e lagolago ma fesoasoani i le tamaitiiti ma lona aiga.

Faamasinoga

O le tuliloaina o i latou e faatinoina sauaga ma unaia ia leai se alofaga o a latou 
amioga, e moomia ai le lagolagosua a vaega uma o le lala maoti o le tulafono i le 
faaleleia o avanoa i faamasinoga mo fanau ua aafia. Eaofia ai le; faamautinoa o tagata 
faigaluega/ofisa uma ma tagata molimau e aofia i le taulimaina o mataupu e aafia ai 
fanau, e laualuga ia i latou le manuia ma le saogalemu o le tamaititi i le faatinoga o 
latou galuega, ma ia le avea le faatinoga o le galuega e toe faaono afaina ai le tamaititi.

•	 mautinoa e faalamalamalama i fanau ua aafia le faagasologa o mataupu faafa-
masinoga, ao lei auai i se suesuega faafaamasinoga. Ia fesoasoani ma lē tuuau-
noaina le fanau i le faagasologa uma o taualumaga faafamasinoga o soligatu-
lafono faasaga i le sa faatinoina le sauaga;

•	 tuuina atu o le fautuaga faaloia poo le faa le tulafono i le tamaitiiti ma le o loo 
gafa ma le tausiga ma le vaaia o ia, i vaega e mafai ona faatino mo le failaina o 
se mataupu i leoleo ma isi lava auaunaga faa le tulafono (ft. taofia o se tagata, 
talosaga mo se tausiga faa le tulafono, ma isi);

•	 faaoga metotia talafeagai mo fanau e faagasolo ai le faia o molimau a le fanau 
i taimi o suesuega faa faamasinoga, ina ia faaitiitia ai le avanoa e toe fesoo-
tai ai le o aafia ma le na faatinoina le sauaga, e puipuia ai le toe aafia faalua o 
le fanau;

•	 Taulogologo le tamaitiiti, matua/ le o loo vaaia, faapea ma le tamaitai/alii ofisa 
puipuiga o fanau i e uiga i ripoti ma le faagasologa o le mataupu.

G O V E R N M E N T

M J C A

Vaega Maoti o Soifua Maloloina

O le tele o mataupu e moomia ai le fesoasoani mo fanau e agai lava i falemai.  
E taua tele ai le matafaioi a le aufaigaluega a le Vaega o Soifua maloloina i le matauina 
o fanau o loo aafia i sauaga, o le tuuina atu o le fesoasoani talafeagai faafomai, faatasi 
ma le tuuina atu o le fesoasoani faaauau. O matafaioi autu:

•	 matau fanau o loo aliae ai faailoilo o loo aafia i sauaga ma le tuulafoaina;

•	 tuuina atu le togafitiga talafeagai mo fanau e moomia mo manuaga o le tino, 
aafiaga mai sauaga o feusuaiga, e aofia ai ma faamai pipisi mai feusuaiga; ma 
vave tuuina atu meafaigaluega poo fualaau foi mo puipuiga ma togafitiga o 
faafitauli e mafua i feusuaiga fai faamalosi;

•	 fesili i fanau pe moomia se tagata matua e lagolago ia te ia i taimi o soo se 
siaki e faatinoina;

•	 tapa se maliega faaletulafono mai matua poo le o loo vaaia mo le faatinoina o 
se sueusega/siaki faa soifua maloloina, pe faafesootai le Vaega mo le Puipuiga 
o Fanau (CPO) mo se fesoasoani pe a faigata ona maua lea maliega ona o se 
mafuaaga le talafeagai;

•	 e ui lava e le mafai ona tuuina mai se maliega faaletulafono a fanau mo le faati-
noina o se togafitiga faafomai, e tatau lava i le aufaigaluega soifua maloloina 
ona faamatala ia i latou le faagasologa o le togafitiga ina ia latou iloa ma talia;

•	 tapena ripoti o suesuega faafomai ma molimau i le faamasinoga pe a moomia;

•	 faatino le fesoasoani muamua faa le mafaufau;

•	 faasino agai i auaunaga faa-le-mafaufau faapitoa;

•	 e tatau lava ona ripoti mataupu ogaoga ua masalomia ma faamaonia e aofia ai 
fanau e moomia le puipuiga i le Vaega mo Puipuiga o Fanau;

•	 auai i le faatalanoaga ma le aiga, ma faatino ni isi puipuiga faa soifua maloloina 
e talanoaina i le talanoaga;

•	 faataatia ese totogi o auaunaga faa fomai mo fanau ua aafia i le sauaga.

G O V E R N M E N T

Vaega Maoti o Aoaoga

O le tele o taimi, o faiaoga lava e muamua agai iai le fanau mo se fesoasoani pe a 
aafia i ni sauaga ona o se tasi lea o tagata matua e faigofie ona faatuatuaina e i latou.  
E taua le matafaioi a faiaoga ia mataalia i le matauina o fanau o loo aafia i sauaga i 
totonu o le aoga poo se isi nofoaga. O nei matafaioi e aofia ai vaega nei: 

•	 ia mautinoa o loo malamalama faiaoga uma i faiga faavae, o alafua ma tula-
fono faatatau i le puipuiga o fanau ma ia faigofie ona latou matauina fanau o 
loo aafia i ni sauaga, tuulafoaina ma faiga faatautala i tua i aiga;

•	 matau ma vave ona faia se faiga e tali atu ai i ni faafitauli tau sauaga e aafia ai 
fanau, e faatinoina e se tagata faigaluega poo ni isi foi tamaiti;

•	 e tatau lava ona ripoti i le vaega o puipuiga o fanau se mataupu ogaoga ua 
masalomia ua moomia ai le puipuiga o ni tamaiti, tusa lava pe o se faafitauli e 
tulai i totonu o le aoga poo fafo atu foi i se isi lava nofoaga;

•	 ia auai i le faatalanoaga o le mataupu mo puipuiga o fanau ma faatino le 
fesoasoani moomia e tusa o se maliega ua fuafuaina mai i le faatalanoaga (ft. 
fesoasoani i le toe foi o le fanau i le aoga pe ulufale foi i se isi aoga, aoaoga 
tulituliloa);

•	 Faataatia ese saogatupe a le aoga mo fanau o loo moomia se puipuiga ma ua faasee 
atu e le Matagaluega i isi faalapotopotoga talafeagai mo le tausiga ma vaaia.

Puipuiga o Fanau i Taimi o Faalavelave Faafuasei
E tele le avanoa e aafia ai fanau i sauaga, tuulafoaina ma faiga faatautala i taimi 

o faalavelave faafuasei ma taimi e maea ai faalavelave matuia. O le fememeai o aiga 
e ono avea ma ala e tutupu ai sauaga, o faalavelave faa le natura foi e mafai ona iu 
ai fanau i le matua oti pe valavala foi ma o latou aiga. E alagatatau ai i le Vaega Maoti 
mo Faalavelave matuia ona matua faataua le puipuiga o fanau i totonu o fuafuaga ma 
tapenaga uma mo le faasauni ma le tali atu i faalavelave faafuasei, e aofia ai vaega nei;

•	 matau aafiaga matautia e aafia ai le puipuiga o fanau i taimi o faalavelave 
faafuasei, ma ia aofia le mataupu i puipuiga o fanau i taimi o faalavelave 
faafuasei i totonu o le tapenaga o fuafuaga mo faalavelave faafuasei;

•	 faia aoaoga mo le aufaigaluega o le vaega o faalavelave matuia i mataupu tau 
puipuiga o fanau;

•	 faatalanoaina o puipuiga o fanau i taimi o faalavelave matuia i totonu o afioaga 
ma aoga;

•	 ia mautinoa le iai o fua faailoilo e fua iai ma tali atu i faafitauli tau puipuiga o fanau;

•	 ia iai ni nofoaga saogalemu mo le fanau aemaise lava i nofoaga sulufai;

•	 mautinoa le mautu o vaega e faatino ai le ripotiina, o le faasinoina ma le 
ofoina o auaunaga fesoasoani mo fanau e aafia i sauaga ma faiga faatautala i 
taimi o faalavelave faafuasei;

•	 saunia le fesoasoani faa le mafaufau talafeagai mo fanau.

Faasoaina o Faamaumauga ma le 
Pulea o Faamatalaga

E tele le taua o le faasoaina o faamaumauga ma le pulea o faamatalaga, i le tino 
mai o lenei taiala i se taunuuga lelei. O le ituaiga, o le tele ma le foliga o faamaumauga 
e aoina ma faasoaina e taua ma fesoasoani tele i le lelei o le faatinoina auanaga fesoa-
soani e tali atu ai i sauaga. O le a fausia se polokalame faapitoa o faamaumauga o 
mataupu tau puipuiga o fanau e faatinoina lea e le komiti galue o le a faatuina mo 
lenei galuega. O lea polokalame o le a fua i le tulaga moomia o auaunaga taua faapea i 
latou e ofoina iai la latou auaunaga e limataitaina e lenei taiala faapea faiga faavae mo 
le Puipuiga o Fanau.

O lea polokalame o se meafaigaluega a auaunaga a le Malo ma faalapotopotoga 
tumaoti o loo nafa ma le aoina o faamaumauga i mataupu tau puipuiga o fanau. O le a 
lanugatasia ai le aoina o faamatalaga a auaunaga ma faalapotopotoga uma e faigofie ai 
ona fai le iloiloga faatusatusa e faaoga ai le malamalamaaga i vaega e pei o le uiga o le 
sauaga, faiā ma fua faailoilo o tulaga lamatia.

 

Aoina ma le Iloiloga o Faamaumauga mo le Puipuiga o Fanau
O le tiute o le Matagaluega o Tina ma Tamaitai, Atinae o Afioaga ma Agafesootai 

le faamautuina o se polokalame mo le teuina o faamaumauga o mataupu tau Puipuiga 
o Fanau. E galulue faatasi le Matagaluega ma paaga galulue autu e faaleleia le aoina 
ma le faasoaina o faamaumauga tau i sauaga faasaga i tamaitai faapea mataupu tau 
puipuiga o fanau faapea ma le faavasegaina o ituaiga mataupu eseese. E ripoti e paaga 
nei faamatalaga uma e uiga i mataupu tau puipuiga o fanau i le Matagaluega mo le 
faatinoina o iloiloga o fuainumera mai i lea taimi i lea taimi, ma faailoa atu i le Komiti o 
le Taiala lenei mo auaunaga fesoasoani (e aofia ai Matagaluega a le Malo, faalapotopo-
toga tumaoti, faalapotopotoga faa le Ekalesia ma isi vaega maoti).

E taua tele faamaumauga tau puipuiga o fanau e aoina mai i afioaga ma auaunaga 
eseese e fautuaina ai filifiliga fai, o le fausia o faiga faavae, o fuafuaga, suesuega ma 
iloiloga.

O faalapotopotoga auaunaga fesoasoani uma mo le Puipuiga o Fanau, vaega 
o soifua maloloina, o leoleo ma faamasinoga e nafa ma le aoina o faamatalaga.  
O faamaumauga nei e aoina mai e auaunaga fesoasoani mai ia i latou o loo faaogaina 
le auaunaga i le maea ai ona tuuina atu le auaunaga.

A iloiloina polokalame tau faamaumauga mo Puipuiga o Fanau, e iai lava faafitauli 
tau faamaumauga ma tomai e masani ona tulai mai e pei: 

•	 faamaumauga o tagata aemaise i latou mai vaega o loo ave iai le faamuamua e 
pei o i latou e iai aafiaga tumau o le soifua, o nai vaega toaitiiti e eseese faasi-
nomaga ma tupuaiga ma ese aganuu ma gagana;

•	 o le aofai o mataupu ogaoga e au ina aofia uma ai auaunaga fesoaosoani uma 
mo Puipuiga o Fanau lona taulimaina ma le faafoeina;

•	 faaogaina e le tagata o se polokalame fou o loo fesoasoani e faafesootai ai 
ituaiga faamaumauga eseese.

E taua le auiliiliga o faamaumauga e uiga i le auaunaga, e malamalama ai faalapo-
topotoga i manaoga o tagata o loo faaogaina le auaunaga ma fesoasoani ai foi i le 
fausiaina o fuafuaga. E fautuaina le faasoa o faamaumauga tau fuainumera (e aunoa 
ma le faailoaina poo ai le tagata) i le tulaga faa le atunuu ma le faa le atuvasa, e fesoa-
soani i le faamalamalamaina o aafiaga o le faiga faavae i lona fausiaina, o polokalame 
ma le fuafuaina, e aoga mo ni isi suesuega ma iloiloga i le lumanai.

Mataituina ma le Iloiloga o Taiala
O lenei taiala e faauauina ona mataitu ma Iloilo. O le a fausia e le Matagaluega o 

Tina ma Tamaitai se auivi e fua ai le faaogaina ma le aoga o lenei taiala, e fua i luga o 
asiasiga ma manatu faalia e tuuina mai e vaega poo auaunaga uma o loo aofia i lenei 
galuega.

O le matafaioi a le Matagaluega o Tina ma Tamaitai, Atinae o Afioaga ma Agafe-
sootai i lona tulaga o le Vaega o loo taulamua i galuega mo le Puipuiga o Fanau, le 
mataitu ma tulituliloa le faaogaina o nei taiala. Ia faaogaina pepa faatumu ua faamao-
nia e le Matagaluega mo le tuliloaina ma le iloiloina o auaunaga ma auaunaga faasino 
o loo ofoina ma faatinoina.

O le matafaioi a faalapotopotoga auaunaga fesoasoani uma le faamautinoaina 
lea o loo malamalama a latou au faigaluega i nei taiala ma o loo iai foi le silafia, tomai 
faatasi ma aga/amioga talafeagai e faatino ai o latou tiute i se tulaga lelei ma se tulaga 
e atagia ai le ave o le faataua ia i latou ua aafia i sauaga ma ia faatino i aga e talafeagai 
ma le fanau. E tatau ona aofia nei taiala i totonu o pepa o aoaoga mo aufaigaluega, ia 
faamamafa ai le taua o le lautele o le silafia i soo se vaega o le soifuaga, e aoga i taimi 
e feagai ai ma le taulimaina o mataupu tau i sauaga faasaga i tina ma tamaitai faapea 
mataupu tau puipuiga o fanau.

Faal iga e uiga i  le  gagana

E ia i  upu o loo faaaoga faafesuiai ,  ae tasi  lava le uiga.  O le faatai-

taiga o upu faaperetania e lua o le survivor (o le  na aaf ia  ma o loo 

soifua pea)  ma le vict im (o le na/ua aaf ia) .  O loo faasamoaina upu 

nei  e lua ina ia  maua ai  le  uiga e tasi  o le  tagata na aaf ia .  O upu uma 

nei  e lua e faaogaina uma e faasino ai  i  tagata na aaf ia  i  sauaga

O upu faaperetania o le pat ient (tagata mai )  ma le c l ient (tagata o 

loo ave ia i  le  auaunaga) .  O le tele o tagata latou te faaogaina nei 

upu e lua e faamatala a i  le  uiga e tasi ;  o se tagata o loo mauaina 

auaunaga e fesoasoani  a i  ia  i  latou ina ua uma ona aaf ia i  se sauaga. 

O le upu pat ient (tagata mai )  e  tele ina faaoga i  le  vaega faasoifua 

malolona ae o le upu cl ient e faaoga i  vaega ma auaunaga tau faata-

lata lanoaga ma agafesootai . 

Talu ai  ona e matele lava i  tamaitai  ma teine i  latou e aaf ia  i  sauaga, 

o le  mafuaaga lea o loo faogaina ai  i  lenei  ta ia la  i  le  gagana faapere-

tania le  suinauna nei  o le  her ma le she.  Ae o loo faamauina ma faai-

loa e aof ia foi  a l i i  poo tama i  sauaga eseese ma e mafai  foi  ona aoga 

lenei  ta ia la mo i  latou

O le upu faaperetania o le emergency (faalavelave faafuasei )  o loo 

faaogaina faafesuiai  foi  i  totonu o lenei  tusiga ma le upu faapere-

tania o le disaster (faalavelave matuia) ,  e  uiga aaf iaga i  tulaga tau 

tekonolosi  ma faalavelave faafuasei  e aof ia a i  auaunaga tau soifua 

maloloina poo ni  tulaga matautia ae peitai  e le  ono oo i  se tulaga 

e taof ia uma ai  le  faagasologa o galuega masani  a  se nuu poo se 

atunuu atoa.

Sauaga e mafua ona o le Itupa (GBV): Soo se ituaiga 
sauaga e faasaga i se tamaitai ona o lona itupa, poo se sauaga 
o loo maualuga le aafia ai o le itupa o tamaitai. O sauaga nei 
e aofia ai le faaoga sese o le malosiaga ma le pule e faatonu-
tonu ai se isi tagata. O ituaiga sauaga e mafua ona o le itupa 
e aofia ai sauaga i le va faa le ulugalii, sauaga tau feusuaiga 
faasaga i teine, sauaga faasaga i tamaitai, teine ma tamaiti 
faapea sauaga i totonu o aiga (Faiga Faavae o Aiga Saoga-
lemu, Nuu Manuia, 2018). E aofia ai aga poo faatinoga e oo 
ai i aafiaga o le tino, aafiaga tau feusuaiga, aafiaga ma mafa-
tiaga faa le mafaufau 

O le feagaiga faavaomalo mo le tafiesea o sauaga faasaga 
i tamaitai (1993) o loo faamatalaina sauaga faasaga i tamaitai 
‘o se gaioiga o sauga e mafua ona o le Itupa, e oo, pe faaono 
oo ai ini aafiaga poo mafatiaga tuga o le tino, i tulaga tau 
feusuaiga ma le faa le mafaufau.

O le faailoga tagata ona o le itupa, ua le gata o se mafuaaga 
o le tele o faiga saua eseese faasaga i tina ma tamaitai, ae ua 
avea foi o se tasi o mafuaaga o le faatetele o le taliaina o nei 
faiga aemaise o le tanumia pea o nei sauaga ma lē tuliloaina 
ai i latou e faia sauga ma faavaivaia ai i latou ua aafia e faailoa 
le faafitauli ma tulai e saili se fesoasoani.

I mataupu tau sauaga e mafua ona o le itupa, e tele lava 
ina faaoga e alii sauaga e faatoilalo, aveesea ai le malosiaga, 
faasala pe pulea ai foi le itupa o tamaitai. Ae o sauaga faasaga 
i alii e mafuli lava ina faatino e i latou e masani pe le masani ai 
foi. O tamaitai e tele lava ina aafia i sauaga e faatino e i latou 
e latalata ia i latou e pei o latou paaga faaleulugalii poo ni isi 
foi o le aiga.

E tulai mai sauaga ona ua taumafai lē ua faia le sauaga e 
faaoga lona malosiaga e pulea ai le isi tagata. E eseese auala 
e tino ai le pule lea, ae o le mea e tasi e tutusa uma ai ituaiga 
sauaga, o le afua mai lea i le faaoga sese o le malosiaga e 
mafai ai ona pulea le isi tagata

E faapea foi i mataupu tau sauaga faasaga i tamaitai, e 
faaogaina le malosiaga o lē e faatinoina le sauaga e pulea ai 
lea tamaitai ona o lona itupa o ia o le tamaitai, o le mafuaaga 
lea e vaavaai ai i le itupa lea o le itupa vaivai

O amioga e tatau ona foia i lenei taiala e aofia ae le gata ai; 
•	 sauaga paitino, sauaga tau feusuaiga ma sauaga faa 

le mafaufau e tutupu i totonu o le aiga, e aofia ai le 
fasi, o feusuaiga faatautala, feusuaiga fai faasolitu-
lafono i fanau i totonu o se aiga faapea feusuaiga 
fai faamalosi e aunoa ma se maliega i le va o uluga-
lii faaipoipo

•	 Sauaga paitino, sauaga tau feusuaiga ma sauaga o 
le mafaufau e tutupu i le tulaga lautele, e aofia ai 
le feusuaiga fai faamalosi, o sauaga o feusuaiga ma 
amioga le taliaina i fale faigaluega, o totonu o aoga 
ma isi lava nofoaga, faaogaina o tamaitai mo fefaa-
tauaiga ma faiga faatalitane fai faamalosi.

Sauaga i le va faa le ulugalii: Sauaga a se paaga faa le 
ulugalii e mafua ai ni aafiaga o le tino, aafiaga tau feusuaiga 
ma ni aafiaga faa le mafaufau, o sauaga paitino ogaoga, 
o feusuaiga faamalosi e aunoa ma se maliega ma sauaga o 
lagona ma amioga fiapule. O sauaga faa le ulugalii e aofia ai i 

latou o loo nonofo ma i latou foi e le o toe nonofo faapea ma 
i latou o Ioo faia se mafutaga faa le uo. E aofia mafutaga faale 
uo i le vaega o sauaga i le va faa le ulugalii ona o mafutaga 
faa le uo e faasino i se mafutaga va lalata o ni tagata se toalua 
poo le a lava le umi o le a foi le ituaiga mafana tusa lava pe lei 
nonofo faatasi. E tele lava ina faasino le Sauaga i le va faa le 
ulugalii o ‘sauaga i totonu o aiga’.

O amioga a lē e faatinoina sauaga e tali tutusa lava i 
sauaga i totonu o aiga ma sauaga i le va faa le ulugalii; o le 
mea moni, ao unaunai atu lona malosiaga i luga o lana paaga, 
e n ate faaogaina le faatupulaia o le va lalata ma le mafana o 
le mafutaga e faatupulaia ai foi ma lona malosiaga e pulea ai 
lē ua aafia. O le mafutaga mafana nei e faamatalaina o mafu-
taga o le alofa, faigauo, o le faatuatuaina ma le pipiita’i i le va 
o tagata e toalua.

Sauaga o le Tamaoaiga: O amioga saua e aafia ma faase-
seina ai le isi tagata pe famalosia ai le malosiaga o le isi tagata 
e pulea ai e aunoa ma se mafuaaga talafeagai ma se maliega o 
lē ua aafia ma iu ai ina faaletonu ai lona tulaga tau tamaoaiga. 
E aofia ai ma le tulaga o le taofia pe faamatau foi e taofia 
le faatupega o vaega taua mo le soifuaga manuia o aso fai 
soo e pei o meaai, vai ma togafitiga faa fomai. Sauaga o le 
tamaoaiga e aofia ai:

•	 faasaina o se tamaitai mai le faigaluega poo le sailia 
o se galuega

•	 faamalosia o se tamaitai e tu’u lana galuega, aua le 
toe alu e faigaluega

•	 pulea faa le tatau o tupe a se tamaitai;
•	 Faamalosia o se tamaitai e faigaluega e totogi ai ni 

aitalafu

Tulaga Tutusa: O le lē faaituau e aofia ai le maua o avanoa 
tutusa i manaoga faavae. Mo le faamautinoaina o le tulaga 
tutusa, e taua lava ona manatua, o nisi tagata o loo iai i tulaga 
pagatia lava, e ui lava e le o iai se tulaga faailogatagata i aiaiga 
o tulaga tutusa, peitai e iai lava le avanoa e ofi ai faiga faai-
loga tagata/faaituau pe a le mataituina eseesega faa le agafe-
sootai. O le mea lea, e taua ai tulaga tutusa mo le faaleleia 
o nei tulaga pagatia. O le tulaga tutusa o se vaega taua o 
Faiga Tutusa ma Lanugatasia. (Faiga Faavae, Aiga Saogalemu, 
Samoa Manuia, 2018) 

Mataifale (Tulafono o Soligatulafono, 2013, vaega 55): 
•	 O le mataifale o se feusuaiga (a) i le va o tagata e 

toalua e iai se faiā faa le aiga e pei o se matua ma 
sana tama, o ni uso, tuagane poo tuafafine, o le 
fanauga e tasi ae eseese tama poo tina, o matua o 
matua ma se tama/afafine o sana tama/afafine, ma; 
(e) e iloa e lē ua molia lo la so’otaga poo le faiā.

•	 O le “tamaitiiti” e aofia ai se tamaititi na fanau i se 
mafutaga e lei faaipoipo poo se tamaititi na vaeta-
maina, faapea foi se tama/afafine a sana tama/
afafine.

•	 O le tagata ua sili atu i le 16 ona tausaga e faamaonia 
ua solitulafono i le mataifale e agavaa i se faasalaga 
faa falepuipui e le sili atu ma le 20 tausaga.

Pepa Faaopoopo 1: Uiga o Upu

Feusuaiga Fai faatautala (Tulafono o Soligatulafono 2013): 
Faatinoina e se tagata o loo i se tulaga malosi atu e mafai ai 
ona ia faatonu ma pulea se isi tagata e vaivai pe maalaelae 
atu i lo ia. O feusuaiga faatautala, o le faaogaina sese lea o 
le malosiaga faatasi ma le faatuatuaga o le isi tagata ia te ia, 
e faataunuu ai feusuaiga mo se faamanuiaiga tau tamaoaiga, 
faapolokiki pe mo se soifuaga mautu. O feusuaiga fai faatau-
tala e aofia ai fesuiaiga o tagata mo se manuia tau tamaoaiga, 
o faiga faatalitane fai faamalosi, o to e afua i se tulaga faama-
losi, faatasi ma faiga faapologa i tulaga tau feusuaiga. 

Ave Faanana Faasolitulafono o Tagata (Tulafono o Soliga-
tulafono 2013, vaega 153): 

O se faiga fai faamalosi e aofia ai:
•	 Ave faamalosi o se tagata;
•	 O le pulea faamalosi o se tagata;
•	 O se faiga e afaina ai se isi tagata; poo le fafefeina 

o se tagata (a lē o faaogaina ai upu poo aga foi e 
faatino), ma le faaogaina o le pule malosi e faaoo ai 
le afāina ai se isi tagata.

Faamaopopoga/Sooupu: O le faamaopopoina ma le 
faasinoina o auaunaga, e matua taua mo le saogalemu o tina 
ma tamaitai ma fanau. O vaega taua nei e ao ona manino iai 
auaunaga uma, e le gata i le faa lotoifale ae i le va o faalapo-
topotoga o auaunaga fesoasoani uma: 

•	 O ai le sooupu poo le tagata e nafa tonu ma mataupu 
tau sauaga faasaga i tina ma tamaitai i totonu o le 
auaunaga.

•	 E moomia le iai o se komiti faatonu faa va o 
faalapotopotoga o auaunaga fesoasoani e vaaia le 
faamaopopoga ma le faagalosoga o le galuega. O le 
tuliloaina o galuega faa va o auaunaga fesoasoani e 
aofia ai fuafuaga manino ma meafaigaluega (tulaga 
moomia mo le faatinoga o galuega), ma isi.

•	 O le Matagaluega o Tina ma Tamaitai, Atinae o 
Afioaga ma Agafesootai o le sooupu ma le failautusi 
lea o lea komiti faatonu.

Faasinoina o Auaunaga: O le faasinoina poo le tuuina atu 
o se mataupu mo le faatalanoaina, iloiloina poo le faia o se isi 
gaioiga talafeagai. i lenei taiala, o le alafua mo le faasinoina 
o auaunaga o le faasologa ma le faatulagaga o auaunaga e 
tatau ona mulimulitaia ina ia mautinoa o loo maua e i latou 
ua aafia le avanoa mo le fesoasoani talafeagai i le taimi o loo 
moomia ai.

Taulimaina/Faafoeina o mataupu: O le vailiiliina, fuafuaga, 
faasologa, fesoasoani faatoafilemu, iloiloga, o le iai faatasi 
ma le vaavaai i auala eseese ma auaunaga e talafeagai ma 
manaoga o se tagata poo le aiga foi. 

Sauaga i totonu o aiga: O sauaga e aofia ai amioga saua e 
faatino e se tagata matua faasaga i sana paaga faa le uluga-
lii poo se sa mafuta muamua, e pulea ai ma tuu maualalo 
ifo lena tagata ia te ia O sauaga i totonu o aiga e tupu ai le 
mata’u faapea manuaga o le tino ma le mafaufau. E matele 
lava ina faatino e le itupa o alii faasaga i tamaitai. O sauaga i 
totonu o aiga e tele lona aafiaga i fanau ma tagata talavou ma 
e ono avea ma vaega o sauaga faasaga i fanau (Fuafuaga mo 
Puipuiga o Fanau a Samoa 2019-2024) – O sauaga i totonu o 
aiga e tele ina faaigoa o sauaga i le lotoifale. 

Tamaititi: soo se tagata e i lalo ifo o le 18 tausaga. 

Tamaititi e moomia le tausiga ma le puipuiga: O vaega nei 
e iloa ai se tamaititi e moomia le tausiga ma le puipuiga:

•	 o se tamaititi ua matuaoti pe tuulafoaina ae leai ni 
fetuunaiga talafeagai ua faia mo lona tausiaina;

•	 e le o iai se naunautaiga pe le gafatia foi e matua ona 
tausi le tamaititi; 

•	 ua aveesea, tigaina ma valavala ma lona aiga ona o 
se faalavelave faafuasei, o se mala faa le natura poo 
ni feeseeseaiga;

•	 o loo iai se faaletonu poo foliga faaletonu foi le 
tuputupu ae i lona tino ma le soifua maloloina, ae le 
o māua e matua pe le o maua foi se avanoa e maua 
ai se fesoasoani faafomai, o ni taotoga poo ni isi lava 
fesoasoani talafeagai;

•	 O loo aafia pe ono aafia foi ise tulaga tuga ona o se 
sauaga paitino, sauaga o lagona, tuulafoaina, sauaga 
o feusuaiga, feusuaiga fai faatautala poo galuega 
mamafa ma fai faatautala.

Sauaga Paitino e aafia ai fanau: O sauaga poo faiga le 
talafeagai e iu ai i manuaga o le tino mo le tamaititi. O le 
faataitaiga e aofia ai le kiki, tui, tasali, lūlū, tauai, fue, po, ua 
afua ai se manua, iini e totolia ai, poo le faia o le faaiuga e 
le tuuina atu se fesoasoani i se tamaititi i se taimi o loo ia 
moomia ai se fesoasoani i se mea o tiga ai lona tino. O faai-
loilo e iloa ai o loo aafia le tamaititi i sauaga paitino e aofia ai 
le gaui o ponaivi, o ni totolia faatasi ma ni lavea.

Sauaga o Feusuaiga e aafia ai se tamaititi: O se faiga 
aiga ma se tamaititi e lei ausia le matua faa le tulafono mo 
se maliega; poo se faiga foi e solia ai tulafono a le Malo o 
Samoa. e aofia ai le faia o se feusuaiga ma se tamaititi i lalo 
ifo o le 16 tausaga (matua faatulafonoina mo se maliega 
e fai se feusuaiga); faia i se tulaga faamalosi pe faamatau; 
faaoga sese o le tulaga o le tagata matua, malosi atu, faatasi 
le faatuatuaga o le tamaititi ia te ia, e faatino ai nei manaoga; 
poo le faia foi i se tamaititi o loo i se tulaga maaleale, e pei 
o se tamaititi e iai se aafiaga tumau i le tino poo le mafau-
fau poo se tamaititi e le o mafai ai ona vaai e ia ia lava. O 
sauaga tau feusuaiga faasaga i fanau e tmafai ona upu i le 
tulaga paitino e pei o le kisi, o le tagotago i se tamaititi i ni 
uiga faa le feusuaiga, o le pa’i i totoga sa o le tamaititi faaoga 
ai le tamailima, o le totoga sa o le alii poo se isi mea faitino, 
pe o le faaoso foi o le tamaitiiti e faatino nei faiga ia i latou 
lava poo se tasi tagata. O sauaga tau feusuaiga e le pa’itino 
e aofia ai faaupuga ma talanoaga faatatau i feusuaiga e faao-
sofia ai lagona, o le saepu ma le faamoemoe e faatosina, o le 
faasino ma faamatamata i ata mataga, o le faaoso o le tamai-
titi e faatino ni aga faatosina mo feusuaiga, o le faapopoto 
ma tuuina iai ata mataga e faaogaina ai faiga faatekonolosi, e 
aofia ae le gata ai i feau tusitusia i luga o telefoni ma imeli. o 
faailoilo o se tamaititi o aafia i sauaga o feusuaiga e aofia ai:

•	 aafia le tamaititi i se faamai pipisi o feusuaiga ma ua 
to ae le talafeagai ma ona tausaga poo lona matua;

•	 suiga o le amio: le fia auai, ma leaga le amio;
•	 fefe i tagata o le isi itupa poo lona ia lava foi itupa;
•	 o amioga sese, taufaatauvaaina ma mafaufauga 

leaga pe a moe;
•	 o le lagona faavaivai poo le fia malosi foi;
•	 Sola ese ma le aiga.
Sauaga o Lagona e aafia ai fanau: soo se amioga poo 

ni amioga faaesea, e mafua ai pe ono mafua ai mafatiaga o 
lagona, e aofia ai amioga manatu faatauvaa, o le taufaafefe 
ma taufaamatau, o le taufaifai poo isi amioga e le paitino ae 



F A A M A T A L A G A  F A A O P O O P O

5 7

o ni amioga e le manuia. O faataitaiga e aofia ai upu fetuu; o 
le faia o amioga e lagona ai e le tamaititi ua le alofagia o ia 
ma leai sona taua poo sona aoga pe avea ma ala e fefe ai; o le 
tusitusilima ma le faalumaluma; o le faailoga tagata; o le faae-
sea o se tamaititi; o le iai o ni faamoemoega ono le taunuu o 
se tamaititi; o le taufaafefe i se tamaititi. O faailoilo e iloa ai 
se tamaititi o loo aafia i sauaga o lagona e aofia ai;

•	 le lē fia auai, fefe ma lē faatuatuaina pe talitonuina 
se tasi;

•	 maulalo lona talitonuga ia te ia lava;
•	 lagona fia pule i le ola

O se tamaititi ua tuulafoaina: O le lē mafai e le matua poo 
lē e tatau ona tausia ona tuu atu moomiaga faa le mafaufau 
ma faa agafesootai pito taua mo le fanau e aofia ai manaoga 
faapitoa e tusa o se aafiaga tumau, e ono aafia ai le tuputu-
pua’e o se tamaititi. E aofia ai le lē gafatia ona fesoasoani i 
manaoga faa le mafaufau ma lagona o le tamaititi, o le tuula-
foaina o le tamaititi, o le taofia o le fesootaiga, o le lē tapueina 
faalemafaufau ma faitama faapito i se isi tamaititi (Fuafuaga 
mo le Puipuiga o Fanau 2019-2024) O faailoilo e iloa ai se 
tamaititi o loo tuulafoaina e aofia ai ni foliga vaaia e le o lelei 
le tausiga i meaai

•	 o le leai o ni ofu, palapala ma ma’i so’o;
•	 leai se tasi e vaaia;
•	 le alu i le aoga;
•	 faatino galuega laity e pei o le faatauoloa;
•	 aisi;
•	 faaogaina fualaau faasaina.

Faigaluega o fanau i galuega matautia: O lona uiga o soo 
se galuega e le talafeagai ma le matua o le tamaititi, e matau-
tia mo le soifua maloloina o le tino ma le mafaufau ma e 
afaina ai le olaga aoga ma le tuputupuae o le tamaititi. E aofia 
ai soo se galuega o loo faamatalaina o ni galuega matautia i 
totonu o tulafono a Samoa. o se faataitaiga o le faatauina o 
oloa i nofoaga e latalata i pa pia, faletalimalo, o faletifaga ma 
uafu i le po faapea taligalu i le leva o le po o aso aoga.

Sauaga o Feusuaiga/Feusuaiga Faatautala e aafia ai fanau: 
E lua ituaiga sauaga o feusuaiga faatautala e afaina ai fanau 
ua māua:

1.	 Faiga faatalitane/faataliava e aafia ai fanau: o le aofia 
lea o se tamaititi i feusuaiga e maua ai se tino i tupe, 
o ni mealofa, o se taui poo se isi lava ituaiga totogi.

2.	 Ata leaga e aafia pe faaogaina ai fanau : O ni ata 
e atagia ai le faaogaina o se tamaititi i ni uiga tau 
feusuaiga poo le faaali ai o totoga sa o tamaiti mo ni 
mafuaaga tau feusuaiga.

O Faailoilo e iloa ai o loo aafia se tamaitiiti i ni sauaga o 
feusuaiga faatautala:

•	 o le māua o tamaiti ini nofoaga e le talafeagai ma lo 
latou matutua;

•	 o le feoai po o fanau poo le iai i ni nofoaga o faafia-
fiaga e pei o pa pia ma faletalimalo;

•	 o le pueina lea e fanau o ni ata le talafeagai o i latou 
lava;

•	 o le fesootai o fanau i ni tagata matutua poo ni tagata 
latou te lei masani muamua ai pe latou te leiloa.

Faalavelave Matuia: O le aafia lea o le gasologa masani o 
le soifuaga i totonu o se nuu poo le atunuu ona oni faalave-
lave matuia e oo ai i se tulaga maaaleale tagata soifua, o mea 
e faaoga ma aafia ai le siosiomaga ma le tamaoaiga.

•	 O ni aafiaga e patino lava i le lotoifale ae tele lava ina 
sosolo atu ma e iai foi mo se taimi faaumiumi. 

•	 O aafiaga e ono ogaoga ma le gafatia e le malosi o se 
nuu poo se nuu ona tali atu e fua i ana punaoa o iai, 
ma moomia ai le feosaosani mai fafo atu poo faa le 
atunuu pe fa ava o malo foi.

O mea e faaleagaina ona o faalavelave matuia e aliae i 
le taimi e tupu ai le faalavelave ma le taimi foi e maea ai. 
E tele lava ona fua ma faamatalaina i iunite (ftg; o le sikuea 
mita o le fale ua faaleagaina, o kilomita o le auala ua malepe) 
ma faamatala ai le aotelega poo se vaega foi ua faaleagaina 
o meatotino, o le faalavelavegia/aafiaga o auaunaga masani 
ma le faaleagaina o punaoa e maua ai mea e tausi ai le soifua 
manuia.

O aafiaga o faalavelave matuia o le aotelega lea o 
le aafiaga, e aofia ai ma aafiaga leaga (ftg; faaitiitia o le 
tamaoaiga), ma aafiaga lelei (ftg; faaopoopoga o le tamaoaiga). 
O lea faaupuga e aofia ai aafiaga o le tamaoaiga, o tagata, o le 
siosiomaga ma e ono aafia ai le maliu, o manuaga, faamai ma 
isi lava aafiaga ogaoga i tagata i le faa le tino, faa le mafaufau 
ma le manuia lautele.

Ina ia tusa ai ma le Fuafuaga i Sendai mo le faaitiitia o 
aafiaga o faalavelave matuia 2015-2030 (palakalafa 15), 
e taua ai foi le faamamafa o upu/faaupuga nei: faalavelave 
laititi: O se faalavelave e aofia ai nao se nuu, ae moomia ai le 
fesoasoani a i latou i fafo atu o le nuu:

•	 Faalavelave ogaoga ma telē: O le ituaiga faalavelave 
e aafia ai le atunuu e moomia ai fesoasoani faalotoi-
fale ma faavaomalo.

•	 Faalavelave matuia tutupu soo ma faalavelave e 
seasea tutupu: e faalagolago i le faatele pe ititi foi 
ona tupu o se ituaiga faalavelave matuia faatasi ma 
ona aafiaga. O aafiaga o faalavelave matuia tutupu 
soo e mafai ona ogaoga pe faaumiumi foi mo se nuu 
poo se atunuu.

•	 Faalavelave e amata lemu: e faamatalaina o se faala-
velave e faasolosolo malie mai ma faatupulaia ai lava 
ona aafiaga. O faalavelave nei e ono oo ai i se lamala, 
mago le eleele, siitia le suasami ma faamai pipisi.

•	 Faalavelave tupu vave: o se faalavelave matuia e oso 
faafuasei mai e lei mafaufauina. O faalavelave nei 
e aofia ai mafuie, mauga mu, lologa, o se mu o ni 
vailaau oona, o le faaleagaina poo le malepe faafua-
sei o ni atinae tetele ma faalavelave tau felauaiga.9

Faaitiitia o Aafiaga o Faalavelave Matuia: O le tali atu i 
aafiaga o faalavelave matuia e taulai ina ia puipuia ni tulaga 
lamatia fou ae faaitiitia tulaga lamatia o loo iai faatasi ma le 
puleaina o ni aafiaga o totoe mai i ni isi faalavelave, ina ia 
unaia ai le tulaga tapenapena ma le mataalia ina ia ausia ai 
atinae gafataulimaina.

O le faaititia o tulaga lamatia o le faamoemoe faa faiga 
faavae lea o le puleaina o tulaga lamatia o faalavelave matuia, 
ma o ona sini autu foi o loo atagia i totonu o taiala ma 
fuafuaga mo le faaititia o tulaga lamatia e mafua mai i faala-
velave matuia.

O taiala ma faiga faavae mo le faaitiitia o aafiaga o faala-
velave matuia e faamanino ai sini autu i soo se vaitau faatu-
lagaina e iai ma sini taulai maumaututu, fua faailoilo ma taimi 
faatulagaina. Ina ia tusa ai ma le fuafuaga i sendai mo le faai-
tiitia o aafiaga o faalavelave matuia 2015-2030, na faao-
gaina ia Mati 2015, e tatau ona taulai nei tapenaga uma i 
le puipuiga o le tulaga lamatia e mafua mai i ni faalavelave 

9			  https://www.unisdr.org/we/inform/terminology

matuia e faia e tagata, faaititia o tulaga lamatia o loo ua iai 
ma le faamalosia o le soifua tapena o tagata i le tulaga tau 
tamaoaiga, soifuaga manuia faa le agafesootai, soifua malo-
loina ma le siosiomaga.

O se faiga faavae faa va o malo mo le faaititia o tulaga 
lamatia o faalavelave matuia o loo aofia i le Fuafuaga i Sendai 
mo le Faaititia o Tulaga Lamatia o Faalavelave Matuia 2015- 
2030, ma o lona taunuuga moomia mo le silia i le 15 tausaga 
o le “Ia tele le faaitiitia o tulaga lamatia o faalavelave matuia 
ma ia faaititia i latou e maimau soifua, faaleagaina o meatoto 
faapea le tulaga tau tamaoaiga, faa le tino, soifuaga faa agafe-
sootai manuia, o le afaina o le aganuu ma mea totino a tagata 
taitoatasi, pisinisi, nuu ma atunuu.”10

 

Matai: o se tagata e umia se suafa matai.
Tulafale: o se matai failauga.
Pulenu’u (Sui o le Nu’u): sui o le Malo i totonu o le nuu 

(pulenuu).
Fono a le Nu’u: o le fono a matai o le nuu.
Sui Tama’ita’i o le Nuu (STN): sui tamaitai ol e Malo i 

totonu o le nuu.
Sui o Ekalesia So’ofa’atasi: Sui o le Ekalesia Soofaatasi a 

Samoa Sui o Komiti o le Fale’ula: Sui o le Komiti o le Faleula.

10 https://www.unisdr.org/we/inform/terminology

Pepa Faaopoopo 2 
Ata o le Vaega Amata o le Auaunaga

L E O L E O F A A L A P O T O P O -

T O G A  T U M A O T I

N U U

G O V E R N M E N T

A U A U N A G A  F A A 

S O I F U A  M A L O -

L O I N A

F A A L A P O T O P O -

T O G A  F A A  L E 

L O T U

G O V E R N M E N T

G O V E R N M E N T

G O V E R N M E N T

I l o i l o g a  f a a l o t o i f a l e

Tu u i n a  a t u  i  f a a l a p o t o p o t o g a  o  a u a u n a g a

f e s o a s o a n i  m o  l e  i l o i l o g a  a m a t a

M a t a u p u  e  i t i i t i  l e  t u l a g a  l a m a t i a M a t a u p u  e  m a u a l u g a  l e  t u l a g a  l a m a t i a

F a a o o i n a / f a a s i n o  i  F a a l a p o t o p o t o g a 

T u m a o t i / p a a g a  g a l u l u e

T u u i n a  a t u / f a a o o  i  l e  M a t a g a l u e g a  o  T i n a  m a 

Ta m a i t a i ,  A t i n a e  o  A f i o a g a  m a  A g a f e s o o t a i

Apitaga

Iloiloga

 Faatalanoaga

Fautuaga faa loia/faaletulafono

Fesoasoani tau tupe

Taulimaina o mataupu

Toe faamasani / toefuataiga

Iloiloga o Mataupu e maualuga tulaga Lamatia

Ripoti o se mataupu

Taulimaina o Mataupu

Tuuina atu pe faasino i se auaunaga  
e talafeagai mo lē ua aafia

Toe faamasani / toefuataiga

Ripoti Faalapotopotoga Tumaoti i se tagata faigaluega faapitoa mo le taulimaina o mataupu

Ripoti le Matagaluega o Tina ma Tamaitai, Atinae o Afioaga ma Agafesootai i 
Faalapotopotoga Tumaoti/Auaunaga Fesoasoani talafeagai

Afioaga, Sui o Nuu/Sui Tamaitai o Nuu, Aiga Lautele, Tausi Soifua i Afioaga, Faalapotopotoga Mo Talavou, 
Ekalesia, Faalapotopotoga Aualofa



  TAIALA MO AUAUNAGA FESOASOANI  TAIALA MO AUAUNAGA FESOASOANI  
MO SAMOA E TALI ATU MO SAMOA E TALI ATU I 

MATAUPU TAU SAUAGA 

MA LE PUIPUIGA O FANAU


